
«Ortalyq Qazaqstan»«Ortalyq Qazaqstan»  
облыстық газетіне жазылуоблыстық газетіне жазылу

 науқаны жалғасуда. Газетке  науқаны жалғасуда. Газетке 
жазылуды «Қазпош та» АҚ поштажазылуды «Қазпош та» АҚ пошта

байланысының барлық байланысының барлық 
бөлімшелерінде, сон дай-ақ, бөлімшелерінде, сон дай-ақ, 

редакцияда ресімдеуге боладыредакцияда ресімдеуге болады
Санаты «Қазпошта» АҚ 

ка та логы бо йынша 
Қала

Кәсіпорындар мен 
ұй ым дар үшін

6 айға 5848,50 тг
Жеке жазы лушылар
үшін

6 айға 3100,50 тг
«Қазпош та» АҚ

 ка та логы бойынша 
Аудан / ауыл

Кәсіпорындар
мен ұй ым дар үшін

6 айға 5919,00 тг
Жеке жазы лушылар
үшін

6 айға 3111,00 тг

ҚҰРМЕТТІ 
ОҚЫРМАН!

Президент 
бағытының баяны

Тегін дәрі 
аласыз ба?

Кадр тапшылығын жою – 
басты талап

Қарағанды облысында алдағы екі жыл-
да «Ауылдық денсаулық сақтауды жаңғы-
рту» ұлттық жобасы аясында 92 медици-
налық мекеме салынады. Қазіргі уақытта 
құжаттары дайын, бой көтеретін орны да 
белгілі.

Салынатын нысандардың ішінде 47 
медициналық пункт, 34 фельдшерлік-аку-
шерлік пункт, 11 дәрігерлік амбулатория 
бар. Сондай-ақ, Балқаш және Теміртау қа-
лаларындағы жұмыс істеп тұрған орталық 

● ПРЕМЬЕР-МИНИСТР ОРЫНБАСАРЫНЫҢ ЖҰМЫС САПАРЫ 

Қызмет сапасына мән беріледі
Премьер-министрдің орынбасары Алтай Көлгінов жұмыс сапарымен Қа-

рағанды облысына келді. Медициналық мекемелерді аралап, өңірдің денсау-
лық саласындағы атқарылып жатқан жұмыстарына назар аударды. Одан кейін 
облыс әкімі Ермағанбет Бөлекпаевпен бірге Қарқаралы ауданына барып, жер-
гілікті халықпен кездесті. Тұрғындардың ұсыныс-тілегіне назар аударды. 

Қасымхан ҒАЛЫМ,
«Ortalyq Qazaqstan»

ауруханаларды күрделі жөндеуден өткізу 
және медициналық құрал-жабдықтармен: 
КТ, МРТ, ангиография, сарапшылық кла-
сты УДЗ аппараттары, жансақтау бөлім-
шелерінің жабдықтары, операциялық 
бөлмелер және тағы басқа да қажетті жаб-
дықтармен қамтамасыз ету қарастырылып 
отыр.

– Медициналық көмектің сапасы мен 
қолжетімділігін арттыру – Үкімет пен 
әкімдіктердің алдында тұрған басты мін-
деттердің бірі. Қарағанды   облысында ұзақ 
мерзімді құрылыс жобасы – көпсалалы ба-
лалар ауруханасының құрылысы аяқталды, 
жаңа онкологиялық диспансерге заманауи 
желілік үдеткіш сатып алынады. Республи-

мәселе – дәрігер тапшылығы. Жалпы тера-
певт, педиатр, акушер-гинеколог, фтизиатр, 
онколог мамандықтары бойынша 66 маман 
қажет. Өткен жылы бұл мәселені шешу 
үшін Денсаулық сақтау министрлігінің қол-
дауымен 156 жас дәрігер, оның 39-ы ауылға 
жұмысқа орналастырылды. Сонымен қа-
тар, мемлекеттік білім беру тапсырысы ая-
сында бейінді мамандарды даярлауға 182 
грант бөлінді. Биыл Қарағанды облысының 
әкімдігі ауылдық жерлерге жұмыс істеуге 
жіберілген медицина қызметкерлерін 1,5 
млн. теңгеден 5 млн. теңгеге дейінгі көлем-
де әлеуметтік қолдаумен қамтамасыз ету 
мәселесін қарастырып жатыр.

←2-бет

ка бойынша салынатын 13 перинаталдық 
орталықтың бірі осы өңірге жоспарланған. 
Сонымен қатар, университет клиникасын 
салу көзделіп отыр, – деді Алтай Көлгінов.

Осы салаға қатысты өңірдегі өзекті 

Облыстың білім басқармасы мен «Өнер-
кәсіпті дамыту қоры» АҚ, «Hyundai Trans 
Auto» ЖШС және «QazTehna» ЖШС жет-
кізушілері арасында келісімшарт жасалған 
болатын. Оқу-ағарту министрлігінің еліміз-
дегі мектеп автопаркін жаңарту жөніндегі 
республикалық жобасы аясында лизингтік 
қаржыландыру есебінен 27 автобус сатып 
алу жұмысы жүргізілді. 

«Лизингтік қаржыландыру арқылы об-
лыстың мектеп автопаркі 27 жаңа автобусқа 
жаңартылды. Автобустар барлық заманауи 
талаптарға сай, қауіпсіздік белдіктерімен, 
мектеп рюкзактарына арналған сөрелермен, 

есіктер ашық кезде қозғалысты тежейтін 
механизммен және 60 км/сағ жылдамдықты 
шектегішпен жабдықталған. Техниканың 
арқасында ауыл мектептеріндегі оқушылар 
мектепішілік және спорттық жарыстарға 
және басқа да шараларға жиі қатысуға мүм-
кіндік алады» деп жазды облыстың білім 
басқармасының басшысы Гүлсім Қожахме-
това Facebook парақшасында.  

Еске сала кетейік, осыған дейін 
«QazTehna» ЖШС-нің 19 жаңа мектеп авто-
бусы Абай, Бұқар жырау, Қарқаралы, Осака-
ров, Шет аудандары мен Теміртаудағы Ақтау 
кентіндегі мектептерге берілді.

● ЖАҒЫМДЫ ЖАҢАЛЫҚ  

Жаңа автобус – 
балалар игілігіне 

Балалардың аман-есен сабаққа барып-келуі ата-ана үшін уайым болатын. 
Енді бұл мәселе шешімін тапқандай болды. Облыстың білім басқармасының бас 
болуымен Қарағанды облысының өңірлік мектептеріне 8 жаңа автобус әкелін-
ді. Көлік «Hyundai Trans Auto» ЖШС зауытында шығарылған. Бұл Теміртау 
қаласы, Абай, Бұқар жырау, Қарқаралы, Шет аудандары мен Ақтау кентінен 
балаларды мектепке және үйге тасымалдайды. Жаңа көліктердің кілтін облыс 
әкімінің орынбасары Ермек Алпысов салтанатты түрде табыстады. 

Гүлнұр СЕРІКЖАНҚЫЗЫ,
«Ortalyq Qazaqstan»

● МӘСЕЛЕ 

Қауіп  қайдан демеңіз...
Ел аман, жұрт тынышта балалар майып боп жатыр. Тал түсте терезеден құлаған баланы мына қоғам естіп отыр. 

Десек те, әлі есі түзу бір шешім шығарған жоқ. Мәліметтерді парақтасаңыз, жан түршігеді. Мәселен, 2021 жылғы 
деректе соңғы бес жылда елде 150 бала көз жұмыпты. Жас шамалары екі жас пен бес-алты жас аралығы. Мамандар 
бұл «нәубеттің» 2010 жылдан бері белең алғанын алға тартады. Осылайша жылына Қазақстан жүзден астам бала-
ның жаназасын шығарады екен. Құйқаны шымырлатып, төбе шашты тік тұрғызатын ақпар.

 Осындай қаралы хабар кеше тағы тарады. Дәлірек айтсақ, Қарағанды облысында тағы екі бала терезеден құлап 
кетті. Періштесі қақса керек. Түрлі ауыр жарақат алды. Әйтеуір, аман. Бұл арада тағы деп таусылуымыз тегін емес. 
Өйткені, бұл – біздің есебімізше, аймақта айналдырған бір жарым айдағы құлаған жетінші бала.

←2-бет

Қызғалдақ АСҚАРҚЫЗЫ,
«Ortalyq Qazaqstan»

Қоғам неге қаперсіз?
Өйткені, мұнда басты жауапкер-

шілік ата-анада. Өзі қайғыдан қан 
жұтқан әке мен шешені айыптау – 
адамшылыққа сыймас. Әйткенмен, 
есін білмейтін сәбидің қыршын 
қиылған өмірі ше? Айыптыны ізде-
уге себеп емес пе?

Негізі, Қылмыстық кодекстің 
141 бабында «Балалардың өмiрi мен 
денсаулығының қауiпсiздiгiн қамта-
масыз ету жөнiндегi мiндеттердi 
тиісінше орындамау» жауаптылығы 
қарастырылған. Бапқа сәйкес жаза 
салдарға байланысты тағайында-
лады. Егер жеңіл болса, айыппұл 
төленеді. Немесе екі жылға бас бо-
стандығынан айырылады. Әрине, 
қай ата-ана баласын өлімге қияды? 
Дегенмен, бейқамдықтан бәрібір 
арылмай жүр.

Елде көпқабатты үйдің терезе 
түскірі қанша отбасын қара жа-

мылдырғаны туралы нақты статистика 
жоқ. 2014 жылдан бері  Ішкі істер мини-
стрлігі бұл жөнінде есеп жүргізбейді екен. 
Балалар жарақаты ретінде ғана тіркеледі. 
Қарағанды полиция департаментінде мұн-
дай статистика жоқ боп шықты. Төтенше 
жағдай департаменті мен денсаулық сақтау 
басқармасының еншісінде көрінеді. Яғни, 
бұл құқықтық негізде іс қозғалмайтынын 
көрсетсе керек. 

Былтыр терезеден құлаған бала саны 
Қарағандыда 29 екен. Облыстың төтенше 
жағдайлар департаменті дерегінше, жыл 
басынан бері аймақта 11 баланы терезе 
ажалға апара жаздаған. Соңғы 2 айда қа-
рабайыр есебіміз облыста 7 баланы санап 
шықты. Оның ішінде, екі жастағы  бала осы 
мамырда көз жұмды. 

Биылғы бірінші жағдай 19 наурызда 
Балқашта, одан кейін 29 наурыз Саранда, 
23 сәуірде Қарағанды мен Балқашта, 9 ма-
мыр Қарағандыда, ал алдыңкүні  Теміртау-
да және Бұқар жырау ауданында орын алды. 
Небәрі бір жарым айдағы ахуал. Ал алда 
шіліңгір шілде. Қабатты үйлердің қапы-
рықта қалатын шарықтау шегі әлі тумады. 
Терезелердің жаппай ашылуы енді баста-
лады. Қауіп  көбейеді. Нендей амал, қандай 
тәсіл бар?

Шындықтың жүзіне тура қарайық. Ба-
ланы балаға бақтыру деген «үрдіс» ежел-
ден бар.  Сол «үрдістен» ауыз күйіп, күл-
діреп қалатындай болды ендігі. Себебі, осы 
«үрдіс» қайғыға жиі жетектеп әкеледі. Оны 
мойындау керек. Үлкендердің есі кірмеген 
баланы одан ересектеуіне тастап жүре бе-
рудің көбі көзге жас, көкірекке шер байлап 
жатыр.



21 мамырда Қарағандыда Әлихан Бөкейхан ауданындағы 
11-ші орамда бес қабатты тұрғын үйдің шатыры өртенді. ТЖД 
қызметкерлері оқиға орнына дереу жетіп, бір жарым сағат ішін-
де өртті толықтай өшірді. Үйдің 37 тұрғыны эвакуациялан-
ды. Оқиға орнына барған облыс әкімі Ермағанбет Бөлекпаев 
тұрғындарды уақытша баспанаға орналастыруды тапсырды. 

(Соңы. Басы 1-бетте)

Кадр тапшылығымен қатар 
денсаулық сақтау саласында ме-
дициналық техникамен қамту дең-
гейі және жабдықтардың тозуы 
әлі де өзекті мәселе болып қалып 
отыр, жабдықтың тозуы 60 пай-
ызға жетті. Бұл мәселені шешу 
үшін 2023-2025 жылдары денсау-

Қызмет сапасына мән 
беріледі

лық сақтау ұйымдарын материал-
дық-техникалық жарақтандыру 
шеңберінде республикалық бюд-
жеттен 18,2 млрд. теңге қарасты-
рылған.

«Қарқаралыға барынша 
қолдау көрсетеміз»

Премьер-Министрдің орын-
басары Алтай Көлгінов, облыс 

әкімі Ермағанбет Бөлекпаев 
Қарқаралыға барды. Балалар мен 
жасөспірімдер орталығында аудан 
тұрғындарымен кездесу өткізді.

Кездесу барысында Алтай 
Сейдірұлы ауданның әлеумет-
тік-экономикалық даму қарқы-
нымен және атқарылып жатқан 
жұмыстар және жобалармен та-
нысты. Тұрғындар тарапынан кө-

терілген мәселелерді тыңдады.
Жиында Қарағайлы кенті мен 

Н.Әбдіров ауылдық округінің ор-
талығы – Жарлы ауылында спорт 
кешенін салу, Қарағайлы кентін-
дегі мәдениет үйіне күрделі жөн-
деу жүргізу, Қарқаралыдан шыға 
берістегі «Үлкен көл» жанындағы 
5,5 шақырым жолға жөндеу жүргі-
зу, Қарқаралы қаласында балалар 
және жасөспірімдер сарайын салу, 
туризмді дамыту және басқа да 
мәселелер бойынша сауалдар жол-
данды, ұсыныстар айтылды. 

Сонымен қатар, Қарқаралы 
қаласының 200 жылдық мерей-
тойына қатысты іс-шаралар 
талқыланды. Қаланың мерейтойы 
қарсаңында жүргізіліп жатқан 
жұмыстар мен жобалар назарға 
алынды. Осы мақсатта бюджет 
көлемі ұлғайып, қалада жұмы-
стар жандана бастады. Мәселен, 

Қарқаралы қаласындағы орталық 
стадионға реконструкция жасау 
жұмыстары басталды. 

– Биыл «Жарлы – Қарқаралы» 
топтық су жүйесінің құрылы-
сы аяқталады. Екі жылда Тоқтар 
Әубәкіров көшесіне толығымен 
реконструкция жасалады. Әли-
хан Бөкейхан көшесінің жоғарғы 
жағы, тұрғындар мен туристердің 
жайлы сейіл-демалысы үшін пло-
тина аумағы абаттандырылады. 
Бірқатар көпқабатты үйлердің 
қасбеттері жаңартылып, жаяу 
жүргінші жолдары салынып, 3500 
шаршы метр жаяу жүргінші жолы 
мен алаңға тастөсем төселеді. 
Алты балалар алаңы салынып, қа-
ланың инфрақұрылымын арттыру 
жұмыстары жүргізіледі, – дейді 
Қарқаралы ауданының әкімі Ер-
лан Құсайын.

Алтай Сейдірұлы кездесуде 

көтерілген өзекті мәселелерді на-
зарға алып, ұсыныстардың маңыз-
дылығын атап өтті. Өз кезегінде 
халыққа сапалы қызмет көрсету, 
тұрғындардың әлеуметтік жағдай-
ын жақсарту жұмыстарын пы-
сықтады.

– Қарқаралы – алты Алашқа 
билік айтқан ер Қазыбектің елі, өр 
Мәдидің кіндік қаны тамған жері, 
Нұркен, Тоқтардай батырлар-
ымыздың туған елі. Келер жылы 
екі ғасырлық тойы келе жатыр. 
Сондықтан, Қарқаралы өңіріне 
барынша қолдау көрсетеміз. Ай-
мақты дамытуға сіздермен бірге, 
облыс, аудан басшылығымен бір-
лесе қызмет қыламыз деген ойда-
мын, – деді Үкімет басшысының 
орынбасары.

Суреттерді түсірген 
Жангелді ӘБДІҒАЛЫМ

● ТІЛСІЗ ЖАУ 

Шатырды өрт шалды 

Өрт туралы хабарлама Қараған-
ды облыстық Төтенше жағдайлар 
департаментінің диспетчерлік 
пультіне 21 мамыр күні сағат 14:59-
да келіп түскен. Құтқарушылардың 
айтуынша, шатырдың ағаш тақтай-
шасы өртеніп кеткен. Өрт бесінші 
қабаттағы балконда пайда болған 
деп болжануда. Кейіннен қызыл 
жалын ғимараттың бүкіл шатырын 
шарпыған. Болжалды ауданы – 840 
шаршы метр. Өрт жексенбі күнгі 
16:23-те толығымен өшірілді. Өрт-
ті сөндіруге 88 адам, 17 техника 
жұмылдырылды.

Штаб ұйымдастырылды. Об-
лыс және қала әкімдері оқиға ор-
нына барды. 

– Адамдар эвакуацияланды. 
Өрт сөндірілді. Енді оның себеп-
терін анықтау міндеті тұр, – деді 
облыс әкімі.

Оқиға орнында өрттің себеп-
терін зерттеу үшін анықтау бөлім-
шелері жұмыс істеп жатыр.

Қарағанды   облысы-
ның Төтенше жағдайлар де-

стамаңыз және лақтырмаңыз. Ғи-
мараттар мен құрылыстардан 50 
метрден аз қашықтықта от жағуға 
тыйым салынған. Қоқысты бақы-
лаусыз жағуға болмайды. Электр 
сымдары мен құрылғыларының 
жұмысқа жарамдылығын қадаға-
лау қажет. Қуат көзін шамадан 
тыс жүктемеу, тек қана қызмет 
көрсетілетін электр және газ жаб-
дықтарын пайдалану керек. Ба-

партаменті тұрғындарға өрт 
кезінде сақ болуды ескертті:  
«Балкондар мен терезелерден 
сөндірілмеген темекі, сіріңке та-

лаларды қараусыз қалдырмаңыз 
және балалардың отпен ойнауына 
жол бермеңіз!» делінген хабарла-
мада. 

(Соңы. Басы 1-бетте)

Құрылыс компанияларына 
талап бар ма? 

Бұл жөнінде Президент Қа-
сым-Жомарт Тоқаевтың тапсыр-
масы бар. Мемлекет басшысы  
құрылыс компанияларына қа-
уіпсіздік нормаларын қатаң кү-
шейтуді де міндеттеген-тін. 

– Құрылыс нормаларында қа-
уіпсіздіктің нақты параметрлерін 
күшейту қажет деп санаймын. 
Біз, әрине, құрылыс жағдайла-
рын жеңілдетеміз. Бірақ, кейбір 
құрылысшылар мен кәсіпкерлер 
мұның бәрін теріс пайдаланады. 
Қосымша қауіпсіздік шараларын 
қолдану қажет. Балалардың тере-
зеден құлауына алдымен,   ата-ана-
лар жауапты, әрі бұл қауіпсіздікті 
қамтамасыз ету  әкімдіктің мін-
деті, – деген еді Президент. 

Одан соң Президенттің 
тапсыр масы құзырлы орындар та-
рапынан   компанияларға  тек ұсы-

Қауіп  қайдан демеңіз...
ныс ретінде ғана айтылды небәрі. 
Оның ешбір заңдық тетігі жоқ. 
Оған себеп – жоғарыда айтқаны-
мыздай, баланың қауіпсіздігіне, 
әуелі, ата-ана жауапты. Нұсқау-
лық алған  құрылыс компаниясы-
ның да  оны  мүлтіксіз орындайды 
деу де өтірік. Жүре тыңдайды. 
Күле шығарып салады. Заңда бол-
маған соң басын қатырып, босқа 
әуреге түспейді. Компаниялар  
үнемшіл.  Бұл нұсқауды заңдық 
негізде бекітуге бола ма? Заң-
гердің айтуанша, ол мүмкін емес. 

– Қазір  құрылыс компания-
ларына ұсыныс ретінде айтылып 
жатыр. Әйткенмен, оның орын-
далуын  қатаң қадағалаған еш-
кім жоқ. Немесе олардың жоба-
ларында мұны міндетті етіп қою 
керек  секілді. Сондай-ақ, үйді 
қабылдағанда терезе қауіпсіздігі-
не назар аударылуы тиіс. Ендігі 
мәселе бұрынғы ескі үйлердегі 
қауіпсіздікті қайтеміз? Бұған ата- 
ана ғана жауапты. Ата-ана балалы 

Сәуір айының басында меди-
циналық сақтандыру қорының 
Қарағанды филиалына қала тұрғы-
нынан дәл осы себеппен  шағым 
түсті. Оның қант диабетімен ауыра-
тын 78 жастағы әкесі жыл басынан 
бері тегін дәрі-дәрмек алмапты. 
Қор филиалының сарапшылары 
емделуші тіркелген емханада мо-
ниторинг жүргізді. ТМККК шең-
берінде пациентке тиісті дәрілік 
заттарды бермеу фактісі расталды. 
Себебі, пациенттің тұрғылықты 
жерінің өзгеруіне байланысты 
бекітілген учаскесі және дәрігері 
өзгерген. Қазіргі уақытта пациент 
қажетті дәрі-дәрмектермен қамта-
масыз етілді. 

Тегін медициналық көмектің 
кепілдік берілген көлемі шең-
берінде тегін дәрі-дәрмек 49 түрлі 
ауру бойынша беріледі. Ондай на-
уқастарға 347 дәрі-дәрмек пен ме-
дициналық бұйымдар қол жетімді. 
Ал, сақтандырылған болса, МӘМС 
жүйесі бойынша тағы 79 түрлі ауру 

Тегін дәрі 
аласыз ба?

Бүгінде тегін медициналық көмектің кепілдік берілген көлемі 
(ТМККК) аясында науқастар тегін дәрі-дәрмек ала алады. Ол 
үшін науқас тіркелген жері бойынша емханада сырқат түрімен 
есепте тұруы керек. Егер қандай да бір себептермен дәрі ала ал-
маған болсаңыз, медицналық сақтандыру қоры мамандарына 
жүгінуге болады. 

нозологиясына қатысты 265 дәрі 
мен медициналық бұйым алуға 
мүмкіндігі бар. Бұл көмек Денсау-
лық сақтау министрлігінің 2021 
жылғы 5 тамыздағы №75 бұй-
рығымен бекітілген.  

Дәрі-дәрмекті алу үшін пациент 
өзінің учаскелік дәрігеріне жүгінуі 
керек. Олар науқастың жағдайын 
бағалап, қажет болған жағдайда 
дәрі-дәрмек үшін рецепт жазады. 
Емхана дәріханасына барғанда ре-
цептпен бірге жеке бас құжатын 
ұсыну қажет болады. 

– Егер ТМККК немесе МӘМС 
шеңберінде медициналық көмек 

дициналық ұйымның пациенттерді 
қолдау қызметіне немесе емхана 
әкімшілігіне жүгіне аласыз, –  дей-
ді медициналық сақтандыру қоры-
ның Қарағанды филиалы бөлімінің 
бас сарапшысы Жанар Ракишева. –  
Егер аталған мәселе медициналық 
мекеме деңгейінде шешілмесе, об-
лыстық денсаулық сақтау басқарма-
сына немесе медициналық сақтан-
дыру қорына жүгінуге құқылы. 
Емделушілермен кері байланыс 
үшін қордың  Qoldau24/7 мобиль-
дік қосымшасы, «Saqtandyrybot» 
телеграм-боты, 1406 бірыңғай бай-
ланыс орталығы жұмыс істейді. 

алу, тегін амбулаториялық дәрі-дәр-
мекпен қамтамасыз ету кезінде 
проблемаларға тап болсаңыз, ме-

болған соң оның қауіпсіздігін ой-
лауға міндетті, – дейді заңгер Кө-
кеш Кәріғұлқызы.  

Ескерту есепті азайта 
алмай тұр

Пластик терезе салатын кәсіп-
керлер жаз шыға жалпы тапсы-
рыстың көбейетінін айтады. 
Қорғаныс бекіткіштерді орнатуға 
да өтініш арта түсетін көрінеді. 
Тіпті, «жау кеткен соң қылышын 
тасқа шабатындар да» бар екен. 
Ата-аналардың кейбірі  жазатай-
ым оқиға орын алған соң ғана 
опық жеп, орнатады екен. Әлбет-
те, «ештен кеш жақсы» не десек 
те. 

– Кейінгі кезде қауіпсіздік 
бекіткіштеріне тапсырыстар  жиі. 
Бағасы аса қымбат емес.  Жылдам 
орнатылады, – дейді жеке кәсіп-
кер Владимир Воронов. 

Оқиға орнына бірінші боп ба-
ратын төтенше жағдайлар депар-
таменті жалпақ елді ескертуден 

Терезелерге арнайы бекіткіштер 
орнатуды да  өтінеді. Тек тыңдар 
құлақ кем. 

– Балалардың терезелер мен 
балкондардан құлауына жол бер-
меу үшін қараусыз қалдырмау ке-

рек. Бала терезенің алдына шыға 
алмайтындай етіп,  жиһаздың 
барлық түрін терезенің жанынан  

алып тастау қажет. Москит торы 
құлаудан қорғануға арналмаған. 
Сонымен қатар, терезені бірнеше 
сантиметрден артық ашуға мүм-
кіндік бермейтін арнайы бекіт-
кіштер орнатылуы тиіс.  Егер 
бекіткіш құрылғы орнату мүм-
кіндігі болмаса, терезенің тұтқа-
сын алып тастап, оны тек қажет 
жағдайда қолдану керек, – дейді 
ТЖД баспасөз хатшысы Жанна 
Дәуренбекова. Терезе екі жас пен 
жеті жас аралығындағы балаларға 
қауіпті екенін айтады мамандар. 

Балаларды сақтаңыздар!
Жаманатты шақырғымыз кел-

мейді. Десек те, бұл мәселе  жеке 
отбасынан шығып кетті. Бүтін 
қоғамның проблемасы деңгейіне 
көтерілді. Олай болса, қоғам бұ-
ның алдын алу үшін, тоқтататын 
шешім шығару үшін басын тасқа 
да, тауға да соғуа тиіс-ті. Әйт-
кенмен, ондай қадам күні бүгінге 
дейін толық  жасалмады. Ендігі 
де оның  қанша өзекті өкінішке 
өртерін бір Құдай ғана біледі. Бар 
айтар – балаларды сақтаңыздар! 
Әзірге басқа дәрмен жоқ. 

кенде емес. Кішкентай балаларды 
қараусыз қалдырмауды жақтары 
талмай жұрттан сұрап-ақ келеді. 

– Алты қырдан әрі асып, Аме-
рикада кәсібін дөңгелетіп жүрген 
Айдын қарағандылық екен...

– Иә, мен Қарағанды қаласының 
тумасымын. Қарапайым отбасын-
да дүниеге келдім.  Қаладағы №66 
ЖББ мектепте білім алдым. 

Бала кезімде әжем спорт кешені-
не жетектеп апарып, дзюдомен айна-
лысуыма ықпал етті. 8-сыныпта ҚР 
спорт шеберлігіне үміткер болдым. 
Бірақ, денсаулығыма байланыс ты 
Қазақстан құрамасынан шығып қал-
дым. Мен үшін спорттың бергені 
де, үйреткені де көп. Әрбір күреске 
шыққан сайын шынығасың, шыққан 
сайын батыл болуға тырысасың, ол 
сені жігерлендіре түседі. Спорт өмір 
сүруге қажет осы қасиеттерді үйрет-
ті. Мектепті бітірген соң, Қарағанды 
техникалық университетіне «Ме-
таллургия» мамандығына грантпен 
оқуға түстім. Осы кезде өмірімде 
өзгерістер орын ала бастады. 

– Ең алғашқы кәсібіңіз қан-
дай? Қытаймен сауда жасау өмі
ріңізді қаншалықты өзгертті?

– Кәсіппен айналысуды 16 жа-
сымда бастадым десем де болады. 
Өз ақшама балмұздақ, тәтті мақта 
дайындайтын аппарат сатып алып, 
саябақтарда маусымдық жұмыс 
істедім. 10-11 сыныптарда айфон, 
чехол, гүл, салют, Түркияға саяхат -
тур және т.б. заттар сата бастадым. 
Сол кездерде алғаш рет Қытай сау-
дасы туралы ой келді. ҚарТУ-да 
оқып жүргенімде студент қатар-

● БІЗДІҢ СҰХБАТ

Айдын ЕСЕНГЕЛДІ, 
АҚШ-тағы қарағандылық кәсіпкер: 

Сауда әлемінде Қазақстанның 
мүмкіндігі зор

Қарағандыда туыпөскен Айдын Есенгелді жігіттік жасқа дейін дүниенің төрт бұрышын аралап, 
бағындырып үлгеріпті. Әлі де болса алға қойғаны – анық, мақсаты – мығым. Қазір Қарағандының 
қазағы АҚШта кәсібін дөңгелетіп жүр. Жігерлі жасты әлеужеліден көріп қалып, газет оқырманына 
таныстырмақ ниетпен сұхбаттасуға шақырдық. Ол келісе кетті. 

ластарымның машина мініп жүр-
генін байқайтынмын. Сөйтсем, олар 
Work and Travel бағдарламасының 
қатысушылары екен. Мен де солар 
секілді көп ақша таба алатыныма 
сенімді болдым. 2017 жылы анама 
1 млн. теңге несие алғызып, Work 
and Travel бағдарламасымен АҚШ-
қа сапар шегіп, үш айда 15 мың 
доллар табыс таптым. Елге келген 
соң, анам ның несиесін жаптым. 
Алдыма үлкен мақсаттар қойып, 
ағылшын тілін үйрене бастадым. 
Түрлі вебинар мен шеберлік сы-
ныптарға қатысып, курстар сатып 
алып, меңгердім. Қытайға бармас 
бұрын, тіл білмей-ақ, Қытаймен он-
лайн бизнес жасаудың қыр-сырын 
үйрендім. Расында бұл білгенім өз 
жемісін беріп, тіпті өзгелерге тауар 
алуға қолғабыс еттім. Қарағанды 
техникалық университетінде оқып 
жүріп, Қытайдың Гуанчжоу қала-
сындағы Конфуций институтына 
грант ұттым. 2019 жылы екі ди-
пломның иегері, яғни ҚарТУ мен 
Конфуций институтының дипломын 
қатар алдым. Содан соң Қытайдағы 
Гуанчжоу шетелдік зерттеулер уни-
верситетіне халықаралық бизнес 
мамандығы бойынша магистрату-
раға түстім. Сонда оқып жүргенімде 
АҚШ-тың бизнес-визасын алдым.

– Қазір Америкада немен ай-
налысасыз?

– Қазір АҚШ-тың Нью-Джер-
си штатында тұрамын. АҚШ-та 
«Yes Export LLC» деген атпен өз 

компаниямды ашып, Қытайдан 
АҚШ-қа тауар экспорттаумен ай-
налысамын. Truck компаниялары 
үшін біз: шығын материалдарын, 
қосалқы бөлшектер мен компонент-
терді (сүзгілер, шанақ бөліктері, 
шиналар, айнымалы ток, TPMS), 
ал Moving компаниялары үшін: жа-
бысқақ ленталар мен тамақ пленка-
сын жет кіземіз. Сонымен қоса, түр-
лі кос метикаларды экспорттаймыз.  
Ком  панияның «Yes Export LLC» 
деп аталуы да тегін емес. Бұған 
дейін Aidyn Yes, Yes Shop, Yes 
Company, Yes China атты компа-
ниялар болды. Байқаған боларсыз, 
компания атауларының барлығында 
«Yes» деген жазу бар. Тегім Есен-
гелді болған соң, алғашқы әріп-
терін пайдаланып, өз брэндім-
ді қалыптастыруды көздедім. 
АҚШ  туралы айтар болсақ, ол 
мемле кет іс жүзінде Қытайдан №1 
өнім импорттаушы. «Амазондағы» 
тауарлардың басым бөлігі қытай 
тауарлары. Олар тұтынатын заттар-
дың барлығы қытай өнімдері десе 
де болады. Сұраныс жоғары болған-
дықтан, логистикасы да озық. Бұл 
дегеніңіз Қазақстанға қарағанда 
АҚШ-пен бизнес жасау әлдеқайда 
жеңілірек деген сөз. Тауарларды са-
тып алу қабілеті жоғары болғаннан, 
табысы да айтарлықтай жақсы. 

Тағы да айта кетерлігі – АҚШ-
та кез келген салада бизнес ашуға 
мүмкіндік бар. Біздің елімізде де 
бар шығар, бірақ жемқорлықты жою 

керек. Сонда ғана біздің  Қазақстан 
сауда әлемінде озық елдер сияқты 
одан әрі дамиды деп ойлаймын. 

– Қытайлық сауда сарапшысы 
ретінде бизнес бастауды жоспар-
лағандарға қандай кеңес бересіз?

– Бизнес бастаймын деген адам 
алғашқыда кішкентай нәрседен бас-
тап көруі керек. Мен бастапқы ке-
зеңде несие алуға қарсымын. Тағы 
бір маңыздысы – тек бір салаға 
ғана назар аударып, бір бағытпен 
қозғалған дұрыс. Бірнеше жеткі-
зушімен (поставщик) жұмыс жасау 
қажет, осылайша сіз өзіңіздің тәуе-
келдеріңізді әртараптандырасыз. Ең 
бастысы, өзіне және өз ісіне сенген 
адам талай белесті бағындырады. 

– Білуімізше, төрт тілді еркін 
меңгергенсіз. Ағылшын, қытай 
тілдерін қалай үйрендіңіз? Қанша 
уақыт жұмсадыңыз?

– Мен оқыған мектепте ағыл-
шын тілін өте жақсы үйретті. Уни-
верситетке түскен соң, осы тілді 
үйренуге ден қойдым. Ағылшын 
тілін үйрене жүріп, өзіміздің уни-
верситетте Конфуций институты 
барын білдім. Онда қытай тілін 
ағылшынша үйретеді. Жарты жылда 
қытайша амандасып, қысқа да нұсқа 
сұрақ қою секілді жеткілікті үшін-
ші деңгейге көтерілдім әрі ағыл-
шын-қытай тілдері мектебін жүр-
гіздім. Америкадан елге келген соң, 
ағылшын, қытай тілін үйрететін Yes 
Study білім беру орталығын аштым. 
Сөйтіп қарағандылық жастардың 
арасында алғаш дерлік Гуанчжоуға 
жол аштым. Гуанчжоуға барған соң 
тағы жарты жылда 6 деңгейдің бе-
сеуін еңсердім. 2019-2020 жылдары 
Қазақстанға оралып, диплом қорға-

дым. Үндістан, Перу, Англия, АҚШ, 
Оңтүстік Корея, Жапония, Италия, 
Франция, Ресей, Украина елдерінен 
келген студенттермен бірге оқыдым, 
ал топта жалғыз қазақ мен ғана. Оқу 
күрделенгенде жергілікті қытайлар-
дан қалыспауға тырыстық. 

Бұрын ағылшын тілі бірінші 
орында тұрса, қазір қытай тілі қар-
қынды дамып келе жатыр. Бола-
шақта аспан асты елінің тілі басып 
озатыны анық. Айта кетерлігі, ағыл-
шыншаға қарағанда қытай тілін 
игерген дұрыс па деп түйдім. Еңбек 
нарығы ағылшын тілін өте жақсы 
меңгергендерге толы. Бірақ, жала-
қысы мардымсыз. 

– Кездескен қиындықтарды 
қалай жеңдіңіз? Артыңыздан ер-
ген жастарға не айтасыз?

– Кәсіп бастаған кезде қиын-
дықтар кездеседі, әрине. Бірақ оның 
бәрін шешуге болады. Себебі сенің 
ақыл-ойың мен аяқ-қолың бар ғой. 
Барлық қиындық ол – адамның 
миында. Көп адам жағымсыз ойдың 
шырмауынан шыға алмайды. Егер 
ақыл-ойыңда тұрақтылық болмаса, 
онда сенің кәсібіңде береке жоқ. Аш 

болсаң, соған жету үшін талпына-
сың, мақсат қоясың да соны істей-
сің. Ал тоқ адамға екі дүние де бір. 
Бұл менің ғана ойым. Артымнан ер-
ген жастарға «мақсат қойсаң, бәріне 
де жетесің» дер едім.

– Елге оралу ойыңызда бар 
ма?

– Әрине. Мен елімнің патрио-
тымын. Өзге мемлекетте жүріп, өз 
елімді, туған жерімді сағынамын. 
Тіпті, топырағына дейін аңсай-
мын. Қазақстанға табан аударып, 
үйленіп, анамды қуантсам деймін. 
Қазақстанның атын әлемге танытып 
жүргендер өзге елде жүрген мені 
жігерлендіре түседі. Мектеп кезінде 
дзюдоға қатысқанымды жоғарыда 
айттым. Дзюдодан әкемдей болған, 
тәрбиелеп, баулыған бапкерімнің 
құрметіне зал салғым келеді. Онда 
еліміздің жалауын желбіретіп, абы-
ройын асқақтататын, жауапкершілі-
гі мығым, ер дейтін атқа лайық аза-
маттар тәрбиеленіп шықса деймін.

Сұхбаттасқан 
Гүлнұр СЕРІКЖАНҚЫЗЫ,

«Ortalyq Qazaqstan»

Әлеуметтік 
реформалар әлеуеті

Қасіретті Қаңтар оқиғасы ұлттың қа-
быр  ғасын қайыстырды. Шынтуайтында 
мем лекеттің беріктігін аты жоқ арандату-
шының тексерген мұңды мысалы болды. 
Елмен де осылай ойнау кәдуілгі жағдайға 
айналып кетті. Көршілес Ресей мен Украина 
арасындағы қақтығыс салдарынан геосаяси 
жағдайдың нашарлауы Қазақстан экономи-
касына әсер ететіні аян зат. 

Осы арада Қасым-Жомарт Тоқаев қа-
зақстандықтардың отбасылық әл-ауқатына 
дендеп мән берді. Пандемия сілікпесінің 
кезеңінде дағдарысқа қарсы  шаралардың 
қос бірдей пакеті қабылданды. Нәтижесінде 
4,5 миллионнан астам тұрғын  42 500 теңге 
көлемінде әлеуметтік көмекке қол жеткізді. 
Мұнымен қоса, тұрғын үй мәселелерін өз 
бетінше шешіп алу үшін табысы жеткіліксіз 
азаматтарды әлеуметтік қолдауға 390 мил-
лиард теңге бөлінген «5-10-25» бағдарлама-
сы қабылданды.

Елдегі отбасылық-демографиялық жағ-
дай үшін алаңдауға негіз бар. Мәселені 
шешу үшін «Аңсаған сәби» бағдарламасы 
арқылы экстракорпоральды ұрықтандыру 
бойынша квота саны 7 есеге артты. 

Аз қамтылған отбасылардан шыққан 
балалар үшін мектеп жасына дейінгі ба-
лаларға көмек, мектеп оқушыларына те-
гін ыстық тамақ, оқу құралдарымен және 
формамен қамтамасыз ету, медициналық 
көмекке ақы төлеу және қоғамдық көлікте 
жол жүру шығындарын өтеуді қамтитын 
кепілдендірілген әлеуметтік пакет енгізіл-
ді.

2022 жылы Президент бала күтімі бой-
ынша төлем мерзімін бір жарым жылға дей-
ін ұлғайтуды және әлеуметтік сақтандыру 
жүйесіне қатысушылар үшін жұмысынан 
айырылу бойынша төлемдерді арттыруды 
тапсырды. Сондай-ақ, «Ұлттық қор – бала-
ларға» атты жаңа бағдарлама іске қосылып,  
Ұлттық қордың инвестициялық табысы-
ның 50%-ы  балалардың арнайы жинақтау 
шоттарына аударуға мүмкіндік береді. Жи-
нақталған сома бала 18 жасқа толғаннан 
кейін тұрғын үй сатып алуға және білім алу-
ға бағытталатын болады.

Президент бағытының баяны
Америкалық көсемсөзші Уэнделл Филлипс «Саясат – қоғамның жүрек 

қағысы» дейді. Президент ҚасымЖомарт Тоқаев ел басқарған сәттен бастап, 
ел тынысын тамыршыдай тап басып, түрлі түпкілікті реформаларды мықтап 
қолға алды. Бұл уақыт бірнеше сынтегеурін қазқатар келген бетте дер шағын-
да тастүйін  шешім мен табанды жұмысты талап етті. Әлемді әбігерге салған 
коронавирус пандемиясы қорқынышты түстей құтымызды қашырған заман-
да Президент ҚасымЖомарт Тоқаев азаматтар мен бизнес саласына қолдау 
көрсетіп қана қоймай, еделжедел  орындағанын атап өтерлік. 

Халық қорғанына қалқан  
Полиция қызметкерлері жұмысының 

тиімділігі тұтас алғанда – Отан қауіпсізді-
гі. Президент тапсырмасы бойынша Ішкі 
істер министрлігінің  реформасына үш жыл 
ішінде 173 млрд. теңге жұмсалды. Бұл қара-
жат жалақыны көтеруге, тұрғын үйді жалға 
алуға, халыққа қызмет көрсету орталықта-
рының қағидаты бойынша полицияның 
қазіргі заманғы фронт-офистерін құруға 
бағытталды. Азаматтарды табиғи құбылы-
стардан және техногендік апаттардан қорғау 
мәселелеріне ерекше назар аударылды. Аза-
маттық қорғау қызметкерлерінің жалақысы 
көтерілді.

Мемлекеттік компанияларды 
құруға мораторий

Мемлекеттің экономикада негізсіз қа-
тысуын қысқарту мақсатында квазимемле-
кеттік компанияларды құруға мораторий 
енгізу туралы шешім қабылданды. Квази-
мемлекеттік секторды оңтайландыру үшін 
нақты шаралар қолға алынды. «Бәйтерек» 
және «ҚазАгро» холдингтерінің бірлестігі 
тәмамдалды. Президент қаржы тапшылығы 
жағдайында кәсіби спорт клубтарын то-
лығымен мемлекет есебінен ұстаудың мағы-
насыз екенін атап өтті. Бұқаралық спортқа, 
дене шынықтыруға және балаларға басым-
дық беру керек.

Бизнес
Қасым-Жомарт Тоқаев өзінің прези-

денттік құзыреті барысында Қазақстандағы 
бизнесті қолдауға бағытталған бірқатар ша-
ралар қабылдады. Олардың ішінде микро 
және шағын бизнес компанияларын 2020 
жылдан бастап үш жылға табыс салығынан 
босату, сондай-ақ 700 мыңнан астам кәсіп-
кер үшін жеңілдетілген шарттар негізінде 
төлемдерді кейінге қалдыру және кредит-
терді қайта қаржыландыру бар.

Қосымша пайыздық мөлшерлемелерді 
жылдық ставкасын 6%-ға дейін субсидиялау 
ұсынылды және шағын және орта бизнес 
үшін айналым қаражатын толықтырудың 
арнайы бағдарламасы іске қосылды. «Қара-
пайым заттар экономикасы» бағдарламасы 
да тиімді болып шықты.  

Туған жердің шаңы да – алтын 
Президент қоғамды толғандыратын жер 

мәселесіне нүкте қойды. Мемлекет басшы-

сы ретінде ол: «Біздің жеріміз шетелдіктер-
ге сатылмайды»,– деп сендірді. 2021 жылы 
ауыл шаруашылығы жерлерін шетелдіктер 
мен шетелдік қатысушы компанияларға сату 
және жалға беру мәселесіне түпкілікті нүкте 
қойған Заңға қол қойылды.

Жер кодексіне отандық инвесторларды 
ауылдық аумақтарды дамытуға қаражат са-
луға ынталандыратын түзетулер енгізілді. 
Бұл өзгерістер ауыл шаруашылығы жер-
лерін толыққанды экономикалық айналымға 
тартуға мүмкіндік береді. Осы шаралардың 
нәтижесінде мемлекет 3 млн. гектарға жуық 
жерді экономикалық айналымға қайтара 
алды.

Білім мен медицина
2020 жылы Президент алдағы төрт жыл 

ішінде мұғалімдердің жалақысын екі есеге 
арттыруды тапсырды. Педагог қызметкер-
лердің жалақысы 2021 жылғы қаңтардан 
бастап, 25%-ға өсті. Өсім болашақта да 
жалғаспақ. Осы мақсаттарға үш жыл ішінде 
қосымша 1,2 трлн. теңге бөлінді.

Әрбір қазақстандық оқушының оқу және 
жан-жақты даму үшін  лайықты жағдай бо-
луы тиіс. «Жайлы мектеп»  жаңа ұлттық 
жобасы дәл осы мақсатқа бағытталған. 2025 
жылға дейін заманауи талаптарға жауап бе-
ретін 800 мың оқушы орны  құрылады. Бұл 
апатты және үш ауысымды мектептер мәсе-
лесін толығымен шешуге мүмкіндік береді.

Екі жыл ішінде медициналық мекеме-
лері жоқ 650 ауылда медициналық, фельд-
шерлік-акушерлік пункттер салынып, 
толық жарақтандырылатын болады. Осы-
лайша, Мемлекет миллионнан астам аза-
матқа алғашқы медициналық-санитарлық 
көмекке қол жеткізуді қамтамасыз етеді. 
Ұлттық жоба аясында 32 аудандық ауруха-
на жаңғыр тылып, ауданаралық көпсалалы 
мекемелер болып қайта құрылатын болады. 

Бұл 4 миллионнан астам азамат үшін меди-
циналық қызметтердің сапасын арттыруға 
мүмкіндік береді.

Қордан қолға жеткен игілік
2021 жылы Бірыңғай жинақтаушы зей-

нетақы қорының 700 мың салымшысы өз 
жинақтарының бір бөлігін тұрғын үй сатып 
алуға, емделуге немесе қаржы компанияла-
рына басқаруға беру үшін пайдалана алды. 
Бұл қадам әрбір қазақстандық өзін осы қа-
ражаттың иесі ретінде сезінген кезде зей-
нетақы жүйесі мен қор активтеріне деген 
көзқарасын біршама өзгертті.

Жемқорлық – жегі құрт
2021 жылдан бастап мемлекеттік қыз-

метшілер, депутаттар, судьялар үшін ше-
тел банктерінде шоттарды иеленуге, қол-
ма-қол ақша қаражаты мен құндылықтарды 
сақтауға қатысты сыбайлас жемқорлыққа 
қарсы жаңа шектеу енгізілді. Мұндай жа-
сырын жинақ мемлекеттік қызметшілерде 
немесе қос азаматтығы бар квазимемлекет-
тік ұйымдардың басшыларында анықталған 
жағдайда олар атқаратын лауазымдарынан 
босатылуға жатады. Сонымен қатар, сыбай-
лас жемқорлықтан алынған қаражат бұдан 
былай әлеу меттік нысандарды, ең алдымен 
мектептерді салуға жұмсалады.

Саяси жаңғыру және адам 
құқықтарын қорғау

Кезең-кезеңмен саяси жаңғырту – мем-
лекетіміздің стратегиялық бағытының ба-
сты міндеттерінің бірі. Митингілерді өткізу-
дің хабарлама қағидатын бекіткен жаңа Заң 
қабылданды;  партиялардың Мәжіліске өту 
шегі 5%-ға дейін төмендетілді; сайлау бюл-
летеньдеріне «Барлығына қарсымын» баға-
ны қосылды.

Ең маңызды қадам ауыл әкімдерінің ті-
келей сайлануын енгізу болды. Бұл шешім 
ауыл тұрғындарының, яғни қазақстан-
дықтардың 40%-дан астамының мүдделерін 
тікелей қорғайды. 2024 жылы азаматтар пи-
лоттық режимде аудан әкімдерін сайлауға 
мүмкіндік алады. Сайлау барысында үміт-
керлер тізімдерінде әйелдер мен жастарға 
арналған 30 пайыздық квота туралы нор-
маны енгізу партияларды белсенді жұмыс 
істеу ге, өз қатарларын жасартуға, жаңа 
тұлғаларды іздеуге итермеледі.  

Бұл, ең алдымен, суперпрезиденттік 
басқару формасынан күшті парламенті бар 
президенттік респуб ликаға түпкілікті көшу 
туралы. Президенттің өз өкілеттігі кезеңін-
де партияға мүшелігін тоқтату міндеті 
заңнамалық түрде ресімделді.  

Мәжіліске заң қабылдау құқығы бе рі-
леді. Мәжілістің депутаттық корпусы жаңа 
схема бойынша 70% пропорционалды негіз-
де және 30% мажоритарлық негізде қалып-
тастырылады. Партияларды тіркеу рәсім-
дері айтарлықтай жеңілдетілген. Тіркеу 
шегі төрт есеге – 20 мыңнан  5 мың адамға 
дейін төмендетілді. Үш жаңа облыс – Абай, 
Жетісу және Ұлытау құрылды. Өлім жаза-
сын жоюға бағытталған хаттама ратифика-
цияланды.

Ең төменгі жалақы мөлшері 2018 жыл-
дан бері өскен жоқ. 2022 жылғы 1 қаңтардан 
бастап ең төменгі жалақы 42 500 теңгеден 
60 мың теңгеге дейін ұлғайтылды.  Бұл шара 
миллионнан астам адамға, ал жанама түрде 
барлық жұмысшыларға тікелей әсер етті. 
2022 жылы Президент ең төменгі жалақы 
деңгейін 60 мыңнан 70 мың теңгеге дейін 
көтеру туралы шешім қабылдады. Бұл 1,8 
миллион азаматтың кірісіне тікелей әсер 
етті.

Байлам
Күрмеулі мәселенің түйіні қарап отыр-

са, өздігінен шешілмесі аян. Бір елдің қай 
күнгі мұң-мұқтажым алсақ та, қырық атанға 
жүк екендігі белгілі. Осы орайда сындарлы 
сәттерде бұқпантайлақ секілді бұлтартпай 
әр ұйғарымын Заңға айналдыра ілген Пре-
зидент пәрменін бір шолып шыққанды құп 
көрдік. Егемен елдің екі тізгін, бір шылбы-
рын өзгеге қаратпай мықтап ұстап, ел баста-
уы көзі барға бір айғақ. Біздікі тек осыны 
баса белгілей кету уазипасы тақылеттес.

Ерқанат КЕҢЕСБЕКҰЛЫ,
«Ortalyq Qazaqstan»

Ахмет Байтұрсыновтың өмiрiнің біраз жылдары тағ-
дыр жазып ұлан-байтақ Қарқаралы, Қу аймағында өтіп 
еді. Ахаңның ағартушы, ұлт бостандығы үшiн Алаш арда-
гері, күрескер азамат болып қалыптасуы Қарқаралы топы-
рағынан басталған десек те артық болмас.   

1905 жылдың жазында қазақтың үш жүзінің өкілдері 
бас қосқан  Қоянды жәрмеңкесінде Жақып Ақбаев, Ахмет 
Байтұрсынов, Ахметқали Аяғанов, Көлбай Тоғысов атақты 
Қарқаралы петициясын жазып, мыңдаған, жүздеген қа-
зақтарға қол қойдырып, Омбыда бағыт-бағдар беріп оты-
рған Алаш көсемі Әлихан Бөкейхановқа суыт жөнелткен. 
Орыс монархиясына қазақтың азаматтық хақыларын заң-
ды түрде, сауатты жазып, талап-арыз түрінде Ресей патша-
сының өзіне, атқарушы билік – Министрлер Советіне жол-
данған құжаттар қазақ халқының отаршыл билеп-төстеуге 
деген наразылығын, бұдан былай қорлыққа, зорлыққа төзе 
алмайтынын ашық және батыл білдірген еді. Зерттеушілер 
кейінгі уақыттарда «бұл петициялардың жазылуы, дайын-
далу әдіс-тәсілі болашақ саяси Алаш партиясына, күрес-
ке жоралғы болды» деген пікір айтып жүр. Біз де осы 
төңіректен табыламыз. Осындай жалпыұлттық мәні бар, 
аса маңыз ды оқиғаның басы-қасында болған  қайраткердің 
күрескерлік тағдырындағы Қарқаралы өңірі көмескілеу 
қалып келді.

Алайда, Ахмет Байтұрсыновтың өмiрбаянын жазушы-
лар оның 1909 жылы шілденің бірінші жұлдызында Қарқа-
ралыда тұтқындалғанын ғана айтып өте бередi. Себебі, 
жазылып қалған деректердің кемдігінен болса керек.

Бiздiң қолымыздағы  мұрағат материалдары осы бiр ала-
сапыран кезде Ахаңның өмірбаянын толықтырып, басынан 
кешкен оқиғаларды жаңғыртуға себi тиер деп ойлаймыз. 

Жалпыға мәлiм, 1905-1907 жылдарда Ресейде монар-
хияға қарсы өршiген күрестiң нәтижесiнде патша 17 қазан 
Манифесiн  шығаруға мәжбүр болды. Бұл құжатта азамат-
тың бірнеше баптан тұратын бостандықтары жарияланды. 
Осылайша, билiк тiзгiнi босап, Ресейдің өзінде ғана емес 
отар елдерге де азаттық таңы қылаң бергендей едi. Қазақ 
көсемдерi Манифестiң мазмұнынан өздерi көксеген ел тәу-
елсiздiгiнiң сәулесін көріп, отарлық езгiге қарсы күреске 
батыл кiрiстi.

Қыр өлкесiндегi толқулар Үкiметтi қатты алаңдат-
ты. Патша жандармдары қазақ оқығандарынан қатты қа-
уiптендi. Қазақтың мынадай ұлан-байтақ жерінен, оның 
асты-үстi толған байлығынан айырылып қалмас үшiн ел 
азаматтарын мақсатты түрде қуғындау шаралары ұйымдас-
тырылды. Ұлт көсемдері Әлихан Бөкейханов, Ахмет Бай-
тұрсынов, Жақып Ақбаев және басқаларының  қазақ құқы 
үшін басын қатерге тігіп, Ресей патшалығына қарсы ашық 
насихатқа белсене шыққан кезі осы.

Езгiдегi халықтың онсыз да өршiп келе жатқан на-
разылығы 1909 жылдың жазында тiптi белең алды. Оған 
үкiметтiң 9 маусымдағы жер мәселесi жөнiндегi нұсқауы 
себеп болған едi. Бұл нұсқаудың толық атауы «Ақмола, 
Семей, Торғай, Орал облыстарында көшiп келушiлерге 
үлестiрiлетiн мемлекеттiк жер қорының мөлшерiн анықтау 
тәртiбi туралы». Аталмыш тәртiп бойынша қазақтарға 
тиiстi жер шамасы жан басына шаққанда 15 десятинадан 
аспауы керек едi. Бұл дегенiңiз көшпелi қазаққа жасалған 
өрескел қысым болатын.

Петербургте шығатын «Речь» газетiнiң 1909 жылғы 14 
/27/ қарашадағы санында «Қазақтарға қиянат» деген мақа-
лада келтiрiлген деректер мынадай:

«Бүкiл Ресей бойынша бiр шама белгiлеуге болмайды. 
Қазақ даласындағы кейбiр поселкелерде шаңырақ басына 
100, 115, тiптi, 517 десятинадан келедi. Ал, бұл мөлшер 
Қыр өлкесiнде мал сүмесiнiмен күн көрiп жатқан халыққа 
мүлде аз:

... Демек, Қыр өлкесiндегi халық арасында жер мәсе-
лесіне байланысты толқулар болуы  заңды. Соның нәти-
жесiнде, жер-жердегi түрмелерге қырдағы көрнектi қазақ 
өкiлдерi толып кеткен. Қыр өлкесiнiң генерал-губернаторы 
оқыған қазақтарды  саяси сенiмсiздiгi үшiн жаппай жаза-
лау шараларын қолға алған.

Өскемен түрмесiнде жатқан адамның бiзге жазған ха-
тына қарағанда жергілікті орыс билеушілері қазақтарды 
тергеусiз, сотсыз қамауда (Бұл адам  – белгілі саяси қайрат-
кер Көлбай Төлеңгiтов. – З.Т.). Қазақтар, – деп жазады әлгi 
тұтқын, – Тройницкий мен Шмидт сияқты генералдардан 
қасқыр көрген қойдай үркедi.

Мiне, дәл осы кезде Семей түрмесiнде Ахмет Бай-
тұрсынов та жатыр едi. Ахаң 1909 жылдың 1 шiлдесiнде 
Жақып Ақбаевтың iсi бойынша ұсталады. Ал, Ж.Ақбаев 
1908 жылы 1 желтоқсанда Қыр өлкесінен жер аударуға 
кесілген болатын. Тергеу материалдарында Ахаңның  
Ақбаевтың тiлектестерi iшiндегi ең көрнектiсi екендiгi 
бiрнеше мәрте көрсетiлген. «Бірақ, Қарқаралыда Ақбаев-
тың жақтастары аман қалып отыр. Солардың ішінде, ең 
мықтысы – орыс-қазақ училищесінің меңгерушісі Байтұр-
сынов», – деген сөздер осыған дәлел.

Ахаңды Қарқаралыда тұтқындаған соң iле Семей 
түрмесiне жеткiзедi. Өйткенi, оның Қарқаралыда жатуы 
жергiлiктi халықтың наразылығын күшейтiп, ояз билігіне 
қауiп төндiретiн. Құжаттарда бұл жағы айқын көрсетiл-
ген, тәптіштеп жазылған. Мысалы, «Қарқаралыда пересе-
лендерге әлі жер кесіліп берілмесе де, үкімет қазақтардың 
жеріне тимесе де қазақтар орыс атаулыға қарсылық көр-
сетіп тұр. Мұның өзі қарсы үгіттің әсері ғой деп санаймын. 
Демек, Ақбаевтың Қарқаралыда бір күн болуының өзі аса 
қауіпті», деген сөздерді оқимыз.

Ахаңнан қалмай, Семейге еріп барған зайыбы Бәдри-
сафа анамыз Омбыға, генерал-губернаторға телеграмма 
бередi. Онда: «1 шiлдеде Қарқаралыда менiң күйеуiм, 
орыс-қазақ мектебiнiң бұрынғы меңгерушiсi Байтұрсынов 
тұтқындалды. Қазiр Семейде түрмеде жатыр, босатуыңыз-
ды сұраймын»,– деп жазған. Бұл құжат  бiр шындықтың 
бетiн ашады. Соңғы кезде Ахаңның отбасы жағдайына 
байланысты жазылып жүрген кейбір деректерде: «Бәдри-
сафа Ахаңның үй күтушiсi екен. Кейiн Ахаң қамалғанда та-
мақ апарып, адал қызмет етiптi, түрмеден босағаннан кейiн 
Ахаң оған үйленiптi» дегендi де оқып жүрмiз. Бұл дұрыс 
емес, Бәдрисафа Байтұрсынова деп қол қойып, «менiң күй-
еуiм» деп ашық жазып отырған адаммен Ахаңның бұрын-
нан некелi болғандығын көремiз. Екiншiден, некелi әйелi 
болмаса, тергеу орындары Бәдрисафаны Ахаңның маңына 
да жолатпайды, оның тұтқыннан құтқарып аламын деген 
талаптарын қабылдамайды. Сондықтан, алып қашпа әң-
гiменiң тиянақсыз екенiне, Ахаң мен Бәдрисафаның тағ-
дыры бұрын қосылғанына шүбә келтiруіне болмайды.

Ал, Ахаңа тағылған кiнә қандай? Оны Семейдің 

● ТАРИХ

Ұлт ұстазының ізі
Қарқаралыдан Петерборға дейін көсіліп жатыр

облыс тық губернаторы Тройницкийдiң Омбы генерал-
губер наторына жазған мына хатынан оқиық:

«...Байтұрсынов Қарқаралы оязы халқының арасын-
да үкiметке қарсы, жiкшiлдiк тұрғыда насихат жүргiзген. 
Семей облысының шегiнен аластатылған саяси қылмыс-
кер Жақып Ақбаевты қайтару жөнiнде жиын ұйымдасты-
рып, протокол жасаған. Жүргiзген насихаты – бiрiншiден, 
үкiметке бағынбау, екiншiден, қазақтарды автономиялы 
билеу тәртiбiн енгiзу деген мазмұнда. Үкiметке өте қауiптi 
Ақбаев пен Байтұрсыновтың iсiн қайта қарауды  қажет са-
наймыз». 

Тәуелсiздiк  идеясының таралуынан үрейленген пат-
ша әкiмдерi «терiс пиғылды» азаматтарды осылайша тұн-
шықтыруды ойлаған. Ал, ендi тергеусiз, сотсыз қамаудың 
заңсыз екенiн бiле тұра «Қазiр қазақтар жайлауда, тергеу 
жүргiзу өте қиын» деп жазып жiберген де, Ахаңды түрмеде 
ұстаған.

Осы мақаланың басында келтiрiлген газет мақаласы-
ның авторы Н.Скалозубов екенiн көрсетпей кетiппiз. Мем-
лекеттiк Думаның мүшесi сол Скалозубов деген қайраткер 
Әлихан Бөкейхановтың жақсы танысы әрі саяси көзқарасы 

Ахмет Байтұрсыновты  «бүлiкшiл» топтан аластап, Се-
мейге жөнелтiп жiбергеннен кейiн қалғандарын қолхатпен 
босатады да, Қыр өлкесі бастығының өкімімен екi жылға 
жер аудару мәселесi қозғалады.

Ақбайдың Ыбырайы Том губерниясының Змеиногорск 
оязы, Топольное селосына жер ауады. Смайыл Бәйтенов 
Орынбор губерниясына айдалады. Омбыға, Петербургке 
арызданған айыпкерлердiң шағымынан нәтиже болмайды. 
Сонда да  олар жай жатпайды, жоғарғы билік орындарына 
арыз жазып, қуынады.

Архивтегi құжаттарға зер салсақ, осы кезде бұл iске 
Әлихан Бөкейхановтың бел буып араласқаны көрiнiп тұр. 
Бiрақ, Әлекең өз атын көрсетпейдi. Бiр ғажабы – бiр айып-
пен тiркелген он адамның iшiнен Ә.Бөкейханов, Ж.Ақбаев, 
А.Байтұрсынов бөлiнiп қалған да, арыздар қалған жетеуi нiң 
атынан жазылған. Мұның сыры тегiн емес. Себебi, Әлекең, 
Жақаң, Ахаң сияқты көсемдер өз  «қылмыстарының» ауыр 
екенiн бiлген. Сөйтiп, олар басқаларды жазадан босату-
ды мақсат еткен де, олардың «iсiне» өз аттарын қоспаған. 
Бұл амалдан қандай нәтиже шыққанын төменде баяндай-
мыз.

1911 жылдың наурыз айында Қыр өлкесiнiң гене-
рал-губернаторы Е.Шмидт демалыс алып, Петербургке 
келедi. Онда тоқтаған мекен-жайы Қазан көшесiндегi 
3-үйдiң 12-пәтерi. Бірер күннен кейін сол Петербургке Се-
мейдiң әскери губернаторы Тройницкий де келiп жетеді, 
ол Пантелеймон көшесiндегi 15-үйге түседi. Бұл екеуiнiң 
келiсiнiң, үйлерiнiң мекен жайының бiздiң әңгiмемiзге тi-
келей қатысы бар.

Әлихан Бөкейханов, Хасен Ақаев бастаған арыздану-

ралы аңыз-әңгiмелердi көп естiсек те, мына iске араласып, 
азуын айға бiлеген астана ұлықтарын қоғадай жапырғаны, 
шынында, ғажап!

Осылайша, Қырдағы төрт болыстың шегiнен әрқай-
сысы екi жылға жер аударылған Ақайдың Хасенi бастаған 
Қарқаралы оязының жетi қазағы бостандыққа жеткен екен. 
Iшкi iстер министрлiгi сәуiрдiң 16-күнi оларды айдаудан 
босатып, еліне қайтару туралы қаулы алыпты. Жалаға 
ұшырап, жат жердің дәмін татып, бабаларымыз, осылай 
қайтқан. Және де бәрiнiң соңына  құпия бақылау (тыңшы 
деп оқыңыз. – З.Т.) қойылыпты.

Тарихтың аты – тарих. Аққан судай саулап өтiп жатқан 
уақыт дөңгелегi керi айналмайды. Әр нәрсе өз кезiнде. 
Кiмдi дұрыс – кiмдi бұрыс деп айту да оңай емес. Менiң 
пiкiрiм басқамен үйлеспеуi мүмкiн. Нақты жағдайларға қа-
рай, тiптi кейде көпе-көрiне басқаша айтуға мәжбүр болған 
аталарымызға жалаң қылыш алып, жауға қарсы шаппадың 
деп кiнә тағуға да болмас. Хасен Ақаевтың мына арызы-
ның да тағдыры, сондай болмағына кiм кепiл? Хасен мыр-
заның арызының мәтіні мынау: «Өз елiмде 16 жыл болыс 
болдым. Әрқашан барлық сайлаушының (выборщик) 
бiрауызды дауысына ие болдым. Үкiмет алдында беделiм 
жоғары болды. Бұрынғы генерал-губернатор Сухотиннен 
алған мақтау қағазым да бар. Ә.Ақбаевты басқалар бiлген-
дей дәрежеде ғана бiлемiн. Оның саяси көзқарасын түсiн-
ген жоқпын.

Бiздiң болыста, өз қыстауыма жақын жерде орыс-қазақ 
мектебiн ашқанмын. Мен соның қамқоршысымын, өз қа-
ражатыма ұстап отырмын.  Мектептi тексеруге А.Байтұр-
сынов келiп тұрды. Саясат турасында сөйлескен емеспiз. 
Ол маған ештеңе айтқан жоқ. Жаламен жапа шектiм.

1910 жылы Петербургте екі ай болдым. Министрлер 
Советiнiң председателiне келiп жолықтым, полиция депар-
таментiнде болдым. Олар тексерiп, ақ-қарасын айырамыз 
деп едi, нәтиже шықпады...

Ауылда кәрi шешем, екi әйелiм, 7 жас балам қал-
ды».

Ертеректе «Ақайдың Хасенi Петербургке барып, пат-
шаға жолығып, тiлдесiптi» дегендi естiгенде күпiршiлiкпен 
сенбеушi едiм. Ендi, мiне, оның Ресей астанасына жыл ара-
латпай екi рет барғанын бiлiп отырмыз. Кәпірдің қаламына 
ілігіп,  басына iс түспесе, орыс империясының орталығына 
барар ма едi, бармас па едi?

Ресей баспасөзi қазақ даласындағы мұндай сойқан-
дықты назардан тыс қалдырмағанын көргенде тағы да 
азаткер аталарымыздың еңбегi-ау деп ойлаймыз.

Мысалы, «Русское слово» газетi 1914 жылғы наурыз-
дың бiрiнде саяси қуғындау туралы былай деп жазып-
ты.

«Айдалғандар қатарында присяжный поверенный 
Ақбаевтан бастап, 15 жасар Асылбек Сүлейменов де-
ген шәкiртке дейiн бүкiл қазақ интеллигенциясы түгелге 
жуық бар. Жаңағы шәкiрттiң қылмысы тергеуде дәлел-
деніпті-мыс. Бұл жолы да марқұм Ресей премьері Ахмет 
Байтұрсыновтың мысалдарынан қауiптi ештеңе таба ал-
маған болса керек, оларды айдалған жерiнен қайтаруға 
рұқсат берiптi.

Семей губернаторы Тройницкий қазақтарды ежелгі 
жерінен қозғап,  отанынан қуып, олардың орнына Курск 
губерниясынан қара шекпендерді көшіріп әкеліп, қоныс-
тандырмақ.

Ә.Бәйтеновтiң бар кiнәсi – тiніткенде оның үйiнен  
«Биржевые ведомости» газетiнiң әдеби қосымшасы шық-
қан екен».

Құрметтi оқырман, осы материалда бiз Асылбек 
Сүлейменов деген шәкiрттiң есiмiн бiрнеше рет атадық. 
Бұл адамның кейiнгi тағдыры да бiзге беймәлiм. Қараған-
дының іргесіндегі Доскей ауылынан осыдан 15-20 жыл 
бұрын немересі едім деп бір келіншек жолықты. Естелік 
сипатында жазылған қағаздар берді. Онда жарытымды 
мағлұмат болмады-ау деймін. Асылбектің кейінгі өмірі 
Ақадыр аймағында өткен. Кезекті бір саяси науқанда 
тұтқындалып қала жаздап, шошынып, өзіне-өзі қол салса 
керек. 

Ал, Смайыл Бәйтенов Қу болысында Ағыс деген жерде 
ашылған тұңғыш орыс-қазақ мектебiнiң мұғалiмi. Арызда-
рында «Менiң бар жазығым – Хасен Ақаевқа хатшы болға-
ным» дейдi. Онысы – ақталғысы келгені. Әйтпесе, Смайыл 
да алашордаға ниеттес болғаны, ұлт-азаттық қозғалысына 
белсене қатысқаны мәлім. Бiздiң тағы бір бiлетiнiмiз – 
орыс патшасы ІІ Николай 1917 жылы ақпанның аяғында 
тақтан бас тартқаннан кейiн, 1917 жылдың 20 наурызы 
күнi Қарқаралыда құрылған қазақ  комитетiне мүшелікке 
Жақып Ақбаевпен бiрге Смайыл да сайланған.

Әріптесіміз Төрехан Майбас  «Қазақпарат» баспасынан 
шыққан «Шікіл» деген кітабының 116-126-беттерінде Бо-
даубек Райымбековтің өмірі мен қызметіне арнапты. Менің 
біраз мәліметтерімді алған екен, бірақ сілтеме жасамапты. 
Бодаубектің әруағы үшін, ініміздің «жиендігіне» кешірім 
жасай отырып, Б.Райымбековтің Қарқаралыдағы ауылша-
руашылық мектебін 1892 жылы бітіргені,  Әбурайра деген 
тәуір баласы болғаны және Шет ауданындағы бас көтеруге 
қатысқаны үшін тұтқында болғаны туралы мағлұматтары-
ның құны бағалауға тұрарлық. Бодекең ауылдас ағайындар 
арасында оқу-білім таратуда көп еңбек сіңірген екен. 1941 
жылы 26 наурызда қайтыс болып, Қарқаралыға жерлен-
ген. 

Міне, осы Бодаубек Райымбеков те Қарқаралыдағы қа-
зақ комитетіне мүше болған. Ал, қазақ комитеті дегеніміз 
– Ресейдегі Уақытша үкімет жағдайындағы жергілікті 
ұлттық негіздегі өкімет билігі. Олай болатын себебі, 1917 
жылғы ақпан төңкерісінен кейін демократиялық негізде 
Құрылтай жиналысы, яғни жаңа Парламент сайланған-
ша, Ресейді, оның құрамындағы Қазақстанды да уақытша 
үкімет басқарды. Отар аймақтар биліксіз қалды. Осы кез-
де Алаш көсемдерінің ынтасымен, облыс-облыста, кейбір 
уездерде жедел түрде қазақ комитеттері құрылып, олар 
иесіз қалған билікті қолына алып, Қазақстанның толық 
тәуелсіздігі үшін күрестің негізін қалай бастап еді. 

Тарихта осы «қазақ комитеті» деген атпен қалған билік 
жүйесі туралы әрұшты пікірлер көп, бірақ, сол бір аума-
лы-төкпелі кезеңде олардың атқарған қызметі аса маңызды 
еді. Қазақ комитеттерінің жауы көп болды. Әлбетте, оларға 
бұрынғы монархияны жақтаушылардың қалдықтары, жер-
гілікті жат жұрттықтар қарсы болды. Екіншіден, патша-
лық биліктің орнына келген Уақытша үкіметтің қазақ емес 
ұлт өкілдері («бұрынғы отаршылар» деп оқыңыз. – З.Т.) 
басқарған жергілікті органдары ұлттық белгідегі өкімет 
билігіне жол бергісі келмеді. Әлбетте, уақытша үкіметтің 
өкілдеріне де, қазақ комитеттеріне де қарсы күрескен со-
циал-демократиялық күштер (большевиктер) Қазақстан-
ның Ресейден бөлініп кетуін құптамады. Қалай болғанда 
да, 1917 жылғы аласапыран кезінде дүниеге келген қазақ 
комитеттері, олардың құрамындағы қайраткерлер Тәуел-
сіздігіміздің тарихынан өзіне лайықты орын алуға тиіс. 

Зарқын ТАЙШЫБАЙ, 
профессор, Қазақстанның еңбек сіңірген 

қайраткері

жағынан ниеттесі болатын. Демек, парламент мүшесiне 
хабарлап, газетке жаздырып, дабыл қаққан  – қайран Әле-
кең екен ғой.

1909 жылдың 17 қарашасы күнi дума депутаты Ска-
лозубов Ресей iшкi iстер министрiнiң орынбасары Н.Кур-
ловқа мынадай хат жазады: «Семей және Өскемен түр-
мелерiнде қазақтың көрнектi интеллигенттерi бiрнеше ай 
бойы сотсыз жатыр. Мысалы, жергiлiктi халықтан және 
Ахмет Байтұрсыновтың  әйелiнен келген хаттарда оның 
жазықсыз екенi көрсетiлген. Байтұрсынов – Крыловтың 
мысалдарын қазақшаға аударған ақын. Ол Қарқаралыда 
орыс- қазақ мектебiн басқарған едi. Семей губернаторы 
оған қазақ халқының атынан ұлы мәртебелi императорға 
петиция жазды деп кiнә тағады. Сондай-ақ, жiкшiлдiк иде-
ясын таратты дейтiн көрiнедi. Ұсталғаннан берi бiрнеше 
ай өтсе де айып жарияланбапты. Өскеменнен 2 қазанда 
келген хатқа қарағанда түрме бастықтары саяси тұтқын-
дарды ұрып-соғады екен».

Петербургте шығып тұрған «Современное слово» га-
зетiнiң 1909 жылғы 19 қарашадағы санында «Қазақтың ха-
лық ақыны түрмеде» деген мақала басылды. Онда да Ахаң-
ның 5 ай бойы сотсыз отырғаны сөз болады. Оған тағылған 
кiнәлар ретiнде газетте мына жайлар көрсетiлген:

«1. Өткен қыста орыс-қазақ мектебiнiң оқушылары қа-
лада тұратын бiр сартпен жанжалдасқан.

2. Мектепте оқитын орыс балаларының саны аз. Гене-
рал-губернатор биыл Қарқаралыға келгенде оқушылардың 
кемiнде жартысы орыс балалары болсын деген. Байтұрсы-
нов мұны орындаған жоқ.

3. 1905 жылы Бөкейханов пен Ақбаевқа қосылып им-
ператордың атына петиция ұйымдастырған.

4. Орыс-жапон соғысы кезiнде жеткілікті патриотизм 
танытпады». 

Газет редакциясына жазған жауабында генерал Трой-
ницкий былайша мәймөңкелейдi: «Көптеген интеллигент 
сотсыз-тергеусіз тұтқында отыр деген сөз – жалған. Отыр-
ған жалғыз Байтұрсынов қана. Ал, Көлбай Төлеңгiтов пен 
Жанпей Жансүгiров жергiлiктi өкiметке қарсылық жасаға-
ны үшiн қамалды».

Тергеу жұмысында Ахмет Байтұрсыновтың «қылмы-
сына» куә болғандар ретінде Амантай Аданбаев, Темiрға-
ли Бейсеков, Шаин Құлатаевтардың атын-жөні аталады. 
Кейiнде «Мен қазаққа не жаздым, мұңыңды жоқтадым 
ғой?» деп қамыққанда халқының осындай қараңғылығы-
на күйiнген. Әйтпесе, жоғарыда аттары аталған «куәлер» 
хат танымайтын, саясат түгiлi малының санына жете ал-
майтын, сауаты кем  адамдар едi. Қайран қараңғылықтың 
талай жарға ұрындырғанын кейiн де көремiз.

Жақып Ақбаевтан басталып, Ахмет Байтұрсыновты 
жетегiне ала кеткен  «қылмыстық істе» тағы бiрнеше са-
яси айыпкер аталады. Ендi, соларға тоқталайық. Жауапты 
болып, түрмеге қамалғандар арасында кiмдер бар едi?

1. Смақан Бөкейханов, Тоқырауын болысының қазағы, 
Әлихан Бөкейхановтың iнiсi, үкiметке қарсы үгіт ұйымдас-
тырған.

2. Ыбырай Ақбаев, Берiкқара болысының қазағы, 
жоғарыда аты аталған Жақып Ақбаевтың ағасы.

3. Хасен Ақаев – Қудың бұрынғы болысы.
4. Ахмет Райымбеков, Қарқаралы ауруханасының дәрi-

гер-фельдшерi.
5. Бодаубек Райымбеков – Ақшатау болысының қазағы, 

(Ертеде оқыған, 1890 жылдары «Дала уалаяты» газетiнiң 
белсендi тiлшiсi, ұлтжанды пысық азамат. – З.Т.).

6. Асылбек Сүлейменов, 15 жаста, Қарқаралыдағы 
орыс-қазақ мектебiнiң оқушысы.

7. Смайыл Бәйтенов – Қу болысындағы ауыл мек-
тебiнiң бұрынғы мұғалiмi.

Болыстардың, халық билерiнiң құрметтi ақсақалдар-
дың көрсетуi бойынша бұлардың бәрi – қылмыскер деп 
көпе-көрнеу жалған құжат жасалған.

Бұларға қоса Шайқы Машақов, Алтынбек Қосымбаев, 
Қалиахмет Мәмбетов, Сәттiбай Арыстанбеков, Ғалиахмет 
Мәметқұлов та жауапқа тартылды. Олар жер-суды бермей-
мiз, салық төлемеймiз деп терiс үгiт таратқан».

Кiнәнi қоюлату үшін осынау азаматтардың бәрi айдау-
дағы Жақып Ақбаевтың жоғын жоқтайтындар қатарына 
жатқызылған.

шылар Омбыда, Семейде теңдiк бермеген үлкен ұлық-
тармен Петербургте тiлдесудің амалын жасайды. Тiлдес-
кенде – тiкелей емес, ықпалды адам тауып, сол арқылы 
мәселенi шешу ғой.

Соның алдында, 1910 жылдың көктемiнде Әлихан 
Бөкейхановтың көмегiмен мемлекеттiк Думаның мүшесi 
Михаил Стахович арқылы Министрлер Советiне Хасен 
Ақаев арыз берген болатын. Арыз полиция департаментi-
не жiберiледi. Бiрақ, уақыт өткен соң департамент «Хасен 
Шмидтке өзi жолықсын, ол босататын болды» деп жауап 
бередi.

Алайда, Хасеннiң жалғыз өзінің ғана босауы жет-
кiлiксiз болғандықтан, Әлекеңдер арызды қайта жазып, Пе-
тербургке екi ұлықтың кеткенiн бiлiп, солардың соңынан 
Ақайдың Хасенiн алып, өзі де жетеді. Петербургте осы 
уақытқа дейін сақталған құжаттарды саралап қарағанда,  
Хасеннiң жанында Әлихан Бөкейхановтың болғаны жан-
жақты дәлелденді. Әлбетте, тағы біреулер болуы әбден 
мүмкін. 

Әлекең 1911 жылғы наурыздың 2-күнi Хасендi Дума 
мүшесi Н.Скалозубовтың Таврическая көшесiндегi 17-үй-
дегi 62-пәтерiне алып барып,  таныстырады. Омбыдан 
генерал-губернатордың келгенiн, түскен үйiнiң адресiне 
дейiн айтады. Скалозубов өзiнiң депутаттық кiтапшасынан 
жыртып алған параққа Шмидтiң атына мынадай хат жазып 
бередi:

«Хасен Ақаев бастаған жеті қазақтың iсi жөнiнде Сiзге 
үлкен бұйымтайым бар. Хасен Ақаев қазiр осында, Петер-
бургте, Мойка көшесi, 91-үйде тұрып жатыр. Телефоны 
бар, 83-36. Егер, осы жұмыстан ақталатын болса, биыл 
Омбыда ашылатын көрмеге барлық жабдық-жасауымен 
жақсы киiз үй апаратынын, жол шығынын өзi көтеретiнiн 
айтты. Ол өзi қыр қазағы арасында аса беделдi адам, бай-
ланыстары көп. Бұрын да, орыс-жапон соғысы кезiнде 
әскерге 50 ат берiп, патша ағзамнан алғыс алған едi. Кейін-
гі кезде саяси сенiмсiздiгi үшiн өз елiнен жер аударылған. 
Тройницкийдiң айтуына қарағанда, оған сонша қатаң жаза 
қолданбай-ақ, соңынан бақылау қойып, елiне қайтаруға 
болатын сияқты. Осы мәселенi Сiз дұрыс шешедi деп се-
немiн».

Ертеңiнде, наурыздың 3-күнi осы хатты алып, Хасен ге-
нерал-губернатор Е.Шмидтiң тоқтаған үйiне келедi. Омбыда 
шешiлмеген мәселенi генерал-губернатор мейiрi түсiп, тез 
қарайды. Бәлкiм, Әлекеңнiң көмегiмен жол тап қан Хасен-
нiң амалдары да iске асқан ғой. (Кең өңештен жылы-жұм-
сақ өтіп кетуі де ғажап емес!) Бұрынғы арыздарына безеріп, 
«отказать» дегенiнен танбайтын Отто Шмидт осы жерде 
қолына қалам алып, iшкi iстер министрiнiң орынбасары П.
Курловқа «Мәртебелi тақсыр» деп бастап хат жазады. Хасен 
Ақаевты және алты қазақты (аттарын атамайды) босатуды 
жөн санайтындығын сырбаздап бiлдiредi.

Архивтегi осы хаттың қасында тағы бiр қызық құжат 
тiгiлген. Қызықтығы – Әлихан Бөкейхановтың қолымен 
жазылғандығы. Генерал-губернатор қазақтардың тiзiмiн 
жазуға ерiнген болса керек, Хасеннен басқалардың ат-
тарын атамапты дедiм ғой. Ал, заңды құжат болуы үшiн 
нақты тiзiм болуы керек. Мiне, сондықтан, осы кемiстiктiң 
орнын толтыру үшiн Әлихан Бөкейханов  алты адамның 
тiзiмiн тор көз дәптер қағазына қарындашпен түсiрiп, Ха-
сеннiң қолына ұстатқан. Хасен Шмидтiң хатымен мини-
стрдiң орынбасарына жолыққанда тiзiм қоса тапсырылуы 
керек болған. (Хаттың Әлекең жазғанын қолтаңбасынан 
таныдым да, әлі де көз жеткізе түсу үшiн архив қызмет-
керлерiн шақырып, басқа бiр iстегi Әлекеңнiң жазуымен 
салыстырдық. Сонда олар да екi жазудың бiр қолдан екенiн 
бекiттi).

Дәл осы қағаздармен бiрге Мемлекеттiк думаның мү-
шесi М.Стаховичтiң есiм қағазы (визитная карточка дейдi 
ғой) қоса тiгiлiптi. Есiм қағаздың сыртына ол «осы жұмыс 
бойынша мен Сiзге жолықпақпын» деп Шмидтiң атына 
сәлем жолдаған.

Бұл деректердi тәптiштеп отырғанымызды оқырман 
түсiнер: қиын iстiң түйiнiн шешуге қанша еңбек сiңiрiл-
генi, Петербургтегi бедел сату, Қырдағы заңсыздықтың 
кескiнi бадырая көрiнiп тұрған жоқ па? Қалай болғанда да 
Әлихан Бөкейхановтың ықпалды тегеурiнiне, абырой қу-
атына, шексіз білімдарлығына куә боласыз. Ұлы адам ту-



Қарқаралы ауданының тарихын-
да өңір дің әлеуметтік-экономикалық 
дамуына сал мақты серпін берген 
білікті басшылар аз болған жоқ. Түр-
лі деңгейдегі сала жетекшілері, май-
талман мамандар уақыттың талабы-
на сай тер төгіп, өңір шежіресінде өз 
қолтаңбасын қалдыра алды. Өңірдің 
өрісін кеңейтіп, тынысын ашуға үлес 
қосқан бірегей басшылардың қата-
рында ауданда маңыз ды басшылық 
қызметтерді атқарған Михаил Шаяғ-
замұлы Шаекинді атауға болады. 

Еңбек Қызыл Ту, «Құрмет бел-
гісі» ордендері, «Тың жерлерді 
игергені үшін», «Ерен еңбегі үшін» 
медальдарының иегері, Қарқаралы, 
Осакаров, Бұқар жырау ауданда-
рының Құрметті азаматы Михаил 
Шаяғзам ұлының өмір және еңбек 
жолы ғибратқа толы. Жалпы, аға-
мыздың өміріне зер салып қарасақ, 
қажыр мен қайраттың, табандылық 
пен талапшылдықтың, жаңашылдық 
пен жасампаздықтың анық үлгісін 
көрер едік. 

Михаил Шаяғзамұлы – кеңес 
дәуірінде білімі мен ынтасы, қа-
білеті мен жігерінің арқасында биік 
белестерді бағындырған жерле-
стеріміздің бірі. 1933 жылы 23 мамы-
рда Томар ауылында дүниеге келген 
Михаил Шаяғзамұлы алдымен Абай 
атындағы педагогикалық училищені 
тәмамдап, сосын Қазақ мемлекет-
тік ауылшаруашылық институтын 
аяқтайды. Сол тұста алғаш жоғары 
білім алған азаматтардың қатарынан 
табылған жас маман Бидайық (қазір-
гі Ақтерек) МТС-ның бас агрономы 
болып еңбек етеді.  

Біліміне алғырлығы сай, қа-
дамы қарымды жас маман қызмет 
жолымен тез өрлеп, Қарқаралы ау-
дандық еңбекшілер депутаттары 
Кеңесінің атқару комитетінің төраға-
сы болып сайланады. Сонда Ме-
кең небәрі 28 жаста екен. Бірақ қай 
қыз меттің де ығын білетін жалынды 
жас жігіттің діттегені биік лауазым 
емес-ті. Үкімет пен партия талабы – 
халықтың талабы деп қабылдайтын 
сол кездің адамдары жұмысты талға-
май, артылған сенімге селкеу түсір-
меуге барынша тырысатын. Міне, 
осындай сырты талаппен қоғамға 
пайдам тисін дейтін ішкі ұмтылысы 

үндестік тапқан ол,  шаруашылығы 
өрге баспай, тұралап тұрған «Кирги-
зия» совхозына директор болып ба-
руға ойланбастан келісімін берген. 

Тың өлкесіне жататын бұл 
совхозға артылған міндет жүгі зор 
болатын. Оның науқанды алға бас-
тыратын әлеуеті де зор еді. Тек істі 
алға бастырып, шебер жүргізіп ке-
тетін басшы жетіспей тұрған. Міне, 
осы бір жауапты шақта атқару коми-
тетінің төрағасы мансаптық орын-
дықтан бас тартып, қайнаған шаруа-
шылықтың ортасынан табылды.  

Михаил Шаяғзамұлы аз уақыт-
та совхозды адам танымастай 
түлетіп жіберді. Қатал да талапшыл 
жас басшының есімі сол уақыт-
та бүкіл өңірде дүркіреп тұрды. 
Шаруашылықтың жұмысы өрге 
басып, совхоз атағына лайық дәре-
жесіне көтеріліп кете барды. Келер 
жылы миллион пұт астық алып, зор 
жетістікке жетті. Осының бәрі Ми-

хаил Шаяғзамұлының жұмыстың 
реті мен жүйесін білетіндігі мен 
қатаң талап қоя алатын ұйымдасты-
рушылық қабілетінің арқасында жү-
зеге асқан болатын. Қысқа мерзімде 
совхоздың тынысын ашып, еңсесін 
көтеріп кеткен жас басшының еңбегі 
елеусіз қалған жоқ. Тіпті, басшылық 
оны үлкен лауазым алдындағы қиын 
сынақтан шыңдап алғысы келді ме 
екен. Қалай болғанда, сеніп тапсы-

Арқадан шықты бүгін 
  Алтын Адам,
Ай мен Күн айдарында 
  жарқыраған.
Алдында төрт құбыла 
  көзін жұмып,
Тізесі тексіздердің қалтыраған...
Бұл – Алаш жырының ақтаң-

гері, Абай атындағы Мемлекет-
тік сыйлықтың лауреаты Серік 
Ақсұңқарұлының Михаил кө-
кесі (Шаекин) 80 жасқа толғанда 
жазған жыр-шашуының бір шу-
мағы. Қажыр лы қайраткер, тұғырлы 
тұлғаның бүкіл бітім-болмысы осы 
бір жалқы шумақта кескінделген. 
Ақиқаты – сол!

Михаил Шаяғзамұлы – Алтын 
Адам! Көне дәуірдің қойнауында қа-
лып, көмескілене бастаған Сақ баба-
ның салтын да, Ғұн бабаның ғұрпын 
да Михаил ағаның тарпаң тағдыр, 
бекзат болмысынан танисың. 

Осыдан бес жыл бұрын сұхбат-
тасқанымызда:

– Тағдырыма ризамын! Бірді-
екілі маңдайыма көлеңке түсіп, та-
банымнан ызғар өткен сәттер болды 
ғой. Балалық шақтағы тауқымет, 
қызмет бабындағы қайшылықтар... 
Осының барлығынан балаларым-
ның анасы Күләндамның қазасы 
ауыр болды. Балалар ержетті, ел 
ісіне араласты. Ризамын! Күлән-
дамның орнын басқан Рымкешімнің 
де адалдығына ризамын! Алайда, 
көңілде бір мұң бар. Алдым тазала-
нып қалды. Мәлік Имашұлы, Сұлтан 
Қапарұлы, Хамза Бижанұлы секіл-
ді ағаларға іні болып жүруші едім. 
Олар кеткелі алдым ашылып, көштің 
басы болып қалдым. Сол батады жа-
ныма, – деген еді. 

Мөлдір мұң, асыл жандарға де-
ген аяулы сағыныш, келбетті кісілік, 
биік парасат, тегеурінді тектілік 
жатыр осы сөзінде. Жақында тағы 
жолықтым. Ұзақ әңгімелестік. Сол 
баяғы – өткір жанар, ширақ қимыл, 
сергек жады, толағай парасат, көр-
кем мінез, кемел кісілік. Өзгерме-
ген. Тек қана жанарын торлап алған 
мұңның еселеніп, қоюлана түскенін 
аңғардым. Күләнда шешеміздің 

Тарпаң тағдыр
Ерсін МҰСАБЕК,
«Ortalyq Qazaqstan»

орнын басып, балаларына аналық 
мейірімін төге білген аяулы Рым-
кеші де көшкен бұл жалғаннан. Төр-
де жалғыз отырғалы да төрт жылға 
жуықтап қалды. Сонда да, Серағам 
жырлағандай, «Тексіздердің тізесін 
қалтыратқан» қайраты мұқалмай, 
сесі семсердей жарқырап отыр. 
«Төрт құбыланың көзін жұмғызған» 
отты жанары наркескен намысының 
ұшқынынан жалын лаулатады.

Тағы да тәнті болдым! Әдемі 
қартаю да баға жетпес бақыт екен 
ғой...

Михаил Шаяғзамұлын әу баста 
тағдыры тастүйін етіп тәрбие-
леп тастаған. Қайнауда шыныққан 
құрыштай берік болуы да, адал-
дықтан айнымай ғұмыр кешуі де 
– тарпаң тағдырының бүгінгі күні 
сыйға айналған сынағынан.

***
Келер жылы Қарқаралы өзінің 

қос ғасырлық мерейтойын атап 
өтеді. Алғашында патша өкіметінің 
әскери бекінісі болып салынған көне 
қала кейін Алашорданың Семейден 
кейінгі алтын бесігіне, Арқадағы 
өркениет ошағына айналды. Ғылым-
білімнің ақ ордасындай болған көне 
шаһардың алғашқы мерейтойы осы-
дан 50 жыл бұрын – 1974 жылы 
тойланған екен. Михаил ағаның 
бастамасымен. 1965 жылы Қарқа-
ралы аудандық партия комитетінің 
бірінші хатшысы болып сайланған 
Михаил Шаяғзамұлы қасиетті 
Қарқаралының бір жарым ғасырлық 
мерейтойына бес жыл бойы дайын-
далды.

Елжандылығы еңселеніп, абы-
ройы асқақтаған жылдар еді. Аудан 
орталығы Қарқаралының қала мәр-
тебесін алғанына бір жарым ғасыр 
уақыт өтсе де, әлі күнге дейін бас 
жоспары болмапты. Ауданның белгілі 
бір кезеңді қамтитын даму бағдар-
ламасы да жоқ. Бұған дейін науқан-
нан-науқанға шығып, әр саладағы 
ағымдық көрсеткіштерге арқа сүйеп 
келген екен. Михаил Шаяғзамұлы 
ұйымдастырудың ұтқыр қадамдарын 
ойластырды. Проблема тамырынан 
талданып, салдары анықталғанда 
ғана шешіледі. Бұл – 32 жасар жігерлі 
хатшының принципі. 

Аудан шежіресіне үңілсеңіз, 

Қарқаралыдағы маңызды деген 
нысанның дені Шаекин билігі тұ-
сында жүзеге асырылғанына көз 
жеткізесіз. Аса маңызды 18 нысан 
бой көтерген екен. Телерадио хабар-
ларын тарату станциясы салынып, 
Қарқаралы халқы телевизор көрді. 
Байланыс торабы жетілдіріліп, 
қала, аудан партия комитеттерінің 
әкімшілік ғимараттары бой көтерді. 
500 орындық Мәдениет үйі, 300 
орындық аурухана… Мәкеңнің қол-
таңбасы қалған нысандарды тізбе-

летсіздікпен бірнеше рет бетпе-бет 
келді. Мойыған жоқ. Студент шағын-
да институттың театр үйірмесіне 
қатысып, бірнеше басты рольдерді 
сомдаған әуесқой әртіс өмірдің үл-
кен театр екенін жақсы білетін еді. 
Аяқтан шалып, жоғарыға «домалақ 
арыз» бұрқыратқан, тіпті, одақтық 
басылымдардың шовинист журна-
листерін жалдап алып, ақпараттық 
соққы жасаған пенделердің біреуіне 
де өкпелеген жоқ. Өз несібесі – өзін-
де, өз абыройы – өзінікі. Қызметтен 

сәтінде аяғын інге тығып алған ай-
ғыр мертігіп, пышаққа ілінді. Оның 
етін Шаекең халыққа таратып беріп, 
батаға кенелді. 

Алайда, Шаекең «Әкесінің қо-
нақасына қыруар шығындалып, жи-
налған елді колхоздың малын сойып 
жөнелтті. Сондай-ақ, колхоздың ай-
ғырын жарысқа қосып, зорықтырып 
өлтірді. Сөйтіп, колхоздың жылқы-
сын қасақана құлынсыз қалдырған» 
деген ауыр айып арқалады. Туған 
інісі Шайхан да әйгілі «58-ші ста-
тьямен» айыпталып, Қарағандыда 
атылды. 

Ол аз десеңіз, отағасының ар-
тынан Қарағандыға іздеп барып, 
Сібірге айдалып кеткен Шаекеңнің 
орнын сипап қайтқан Қалқажан 
шешемізге де қара бұлт үйірілді. 
Күйеуіне жолыға алмай, күйінген 
ана қайтар жолда Қарқаралыдан То-
марға жетіп қалу үшін көлік иесіне 
жолақысы үшін «екі бас шәй бе-
ремін» деп  келісім жасайды. Сөйтіп, 
қонған үйінен жүгін алуға кіргені 
сол, соңынан бір сержант ере келіп: 
«Менімен бірге жүріңіз, жауапқа тар-
тыласыз» демесі бар ма… Сөйтсе, 
мұның сыр тынан «Халық жауының 
әйелі шәй сатып, сауда жасап жүр» 
деген ақпарат беріп жіберген екен. 
Қолма-қол жауапталып, леп-лезде 
үкімін де шығарып жібереді. «Сауда-
герлікпен айналысқан «халық жауы-
ның» әйелі 5 жылға кесілсін» деген 
үкім шықты. 1938 жылы 13 шілдеде 
Қарқаралыға шақырту алды. Екі ба-
ласын жетектеп келген ананы сол 
жерде тұтқындап, бес жасар Миха-
ил мен екі жарым жасар Нұрмайыл 
шырылдап көшеде қалды. Баяғы 
Терехин деген орыс жендеті. Құлын 
дауысы шырқырап, «Апатай!» деген 
аңыраған Михаилды итеріп жіберіп, 
анасының омырауына тұмсығын 
тығып алып, алаңсыз еміп жатқан 
Нұрмайылды жұлып алып, жендет 
жендеттігін жасады. Әке – 10 жылға, 
шеше – 5 жылға айдалды.  Міне, бо-
лашақ қайраткер тұлғаның тағдыры 
осылайша тауқыметпен басталған 
еді. 

Уақыт өтіп жатты. Михаил атқа 
мінген. Абыройы артып, Қарқаралы 
ауданының бірінші хатшысы болды. 
Сол күндердің бірінде баяғы жендет 
Терехин жолықты Қалқажан ше-
шемізге.  

– Дүниенің төрт құбыласы қо-
лыңда тұрғандай өктемдік жасап 
едің. Сонда сен шырылдатып кө-

шеде қалдырып кеткен Мекежаным 
міне ел басқарып отыр. Бізді темір 
тордың арғы жағында мәңгілік қа-
латын көріп едің… Біздің де күніміз 
туды, Терехин мырза, – деді кекпен 
емес, кекесінмен. Терехин телміріп, 
қос жанары жер шұқыды…

Михаил ағадан кезінде жасаған 
қиянаты мен пендешілігі үшін 
кешірім сұрағандар аз болған жоқ. 
Соның бірі Қарағанды облысын бір-
шама жыл басқарған дөкейдің өзі 
В.Акулинцев екен.

...«Орталық Қазақстан» газетінің 
2005 жылғы 24 наурыздағы санына 
белгілі ғалым Амангелді Құдабаев-
тың «Ебекең туралы үзік сырлар» 
атты естелігі жарияланған. Акаде-
мик Ебіней Бөкетов туралы сол үзік 
сырлардың бірі «Бірде Ебіней Арыс-
танұлы Мәскеуде Қарағанды обко-
мының бұрынғы бірінші хатшысы 
Акулинцевпен кездескенін әңгіме-
леген болатын. Акулинцев Қараған-
дыны сағынатынын, онда тамаша 
ұйымдастырушы қазақ азаматтары 
бар екендігін айтып, кейбіреулері-
не тіреу бола алмағанына өкініш 
білдірген екен. Әсіресе, Қарқаралы 
аупарткомының бірінші хатшысы 
Михаил Шаекинді қорғап қала ал-
мағанын ерекше атап, «Онымен 
кездессеңіз, менің атымнан кешірім 
сұраңызшы. Кешірсін!» деп, Ебекеңе 
аманат еткен екен» деп сыр шертеді.

Міне, Михаил ағаның сабырын 
сақтап, төзімін төрге оздырып жүр-
ген өмірдің заңы ғой – бұл. Дүние 
– кезек. 

– Тірнек мені өмір бойы сүрін-
дірмей,  тек алға жетелегені шындық. 
Бір құласам, қатарымнан қалып қоя-
рымды ұғынған шамада мен жығыл-
мауға тырыстым. Аталар салған сара 
жолды әкем абыроймен жалғаса, са-
яси қуғынға ұшырап, бір аяғын Сібір 
даласында қалдырып, елге 10 жыл-
дан кейін оралған әкемнің аяулы ар-
манын өз ұрпағыма аманаттау менің 
пешенеме жазылған қастерлі міндет 
еді. Сондықтан, алағай да, бұлағай 
уақыт сартабынан мұқалмай өту 
міндетін мойныма жүктедім де, бар 
күшімді сарп ете алға ұмтылдым, 
– дейді торқалы 90 жастың биігіне 
қадам басқан қажырлы қайраткер. 
Бекзат болмыс иесінің тарпаң мі-
нез, тегеурінді тектілігі осы сөзінде 
тұрған жоқ па?! 

Серік бауыры жырлағандай, Ал-
тын Адам ғой – Михаил аға. Ал, ал-
тынды тот баспайды!

рылған міндетті Михаил Шаяғ-
замұлы абыроймен атқара білді. 

 1965 жылы Қарқаралы аудандық 
партия комитетінің бірінші хатшысы 
болып сайланған басшы жаңа қыз-
метке құлшына кірісіп кетті. Бұл бір 
жағынан ауданның саяси өміріндегі 
өзінше бір ерекше оқиға еді. Себебі, 
осыған дейін бұл қызметке басшы-
лар негізінен сырттан жіберілетін. 
Бұл жолы ауданның І хатшылығына 
лайықты адам осы өңірден табылып, 
дәрежесі мен тәжірибесі сай жас 
басшы тізгінді өз қолына алды. 

Михаил Шаяғзамұлының тұ-
сында аудан орталығында көптеген 
маңызды нысандар бой көтерді. 
Партия комитеті, мәдениет үйі мен 
аурухана ғимараттары салынып, те-
лерадио станциясы мен байланыс 
торабы іске қосылды. Бұл жұмыстар 
сол кезде аудан өміріне елеулі жаңа-
лық әкелгені анық. Ауданда радиоха-
бар таратылып, тұрғындар өз үйінде 

телевизор көруге мүмкіндік алды. 
Қарқаралының инфрақұрылы-

мын жақсартуға іргелі жұмыстар 
жүргізілді. Бұл жұмыстардың бәрі 
1974 жылы Қарқаралының 150 
жылдың мерейтойына дайындық 
ретінде қолға алынды. Осы мақсатта 
тыңғылықты жұмыстар атқарылып, 
бірегей бастамалар жүзеге асты. Бір 
айта кетерлігі, сол жылдары ірге 
көтерген әлеуметтік нысандар мен 

жүргізілген жұмыстардың игілігін 
аудан халқы әлі де көріп келе жатыр. 

Шынымен Михаил Шаяғзамұлы 
кадр таңдау мәселесіне жіті мән бер-
ген болатын. «Кадр бәрін шешеді» 
деген қағиданы жадына мықтап түй-
ген ол, айналасына өз ісін жетік мең-
герген, сауатты да білімді, жұмысты 
ұршықша иіріп әкететін мамандарды 
іріктей алды. Мәселен, М.Шаекин 
бірінші хатшы болып тұрғанда, же-
келеген ауылдарды жауапкершілігі 
мол тәжірибелі басшылар басқарды. 
Айта кетсек, Фрунзеде – Кәкім Апса-
лямов, Бесобада – Сүндет Мұқашев, 
Еңбекте – Сағаткәрім Смақов, 1 
Майда – Виктор Мирза, Киргизия-
да – Қапан Әукетаев, Қарқаралы 
совхозында – Владимир Миллер, 
Жамбылда – Мұқатай Тоқмурзин 
мен Қобыланды Сүлейменов, Томар-
да – Қадаш Төлеуовтер еңбек етіп, 
ауылшаруа шылық көрсеткіштерін 
көтеруде тынбай тер төкті. Бұл аға-
ларымыздың қай-қайсысы болсын 
шебер ұйымдастырушы, сайдың 
тасындай іріктелген мықты жетек-
шілер, бір толқынның алдыңғы қа-
тарлы жандары еді. 

Михаил Шаяғзамұлы өз қызмет 
жолында Қарқаралы қаласының да-

муына қандай үлес қосса, ауданға 
қарасты ауылдардың да ілгері ба-
суына ықпал етті. Ауыл-совхоздар-
ды айтпағанда, ауданда бес жүзден 
аса қыстақ болды. Қыстақ-қыстақты 
аралап, ауылдың тыныс-тіршілігі 
мен еңбек үрдісін назарынан қалт 
жібермейтін бірінші хатшы алыс 
бөлімшелердегі қойшы-шопандары-
ның есімдеріне дейін жатқа біледі 
екен. Совхоздардағы мәселелер 

мен түйткілдер, мал өсімі мен жо-
ба-жоспарларды да еш қағазға қара-
май, жадында мықтап ұстаған. Сон-
шама сандық мәлімет пен адамдар 
есімін жатқа білетіндігі, қағазға 
қарамай дәл айтатындығы талайлар-
ды таңғалдырған. Тіпті, кей совхоз 
басшылары саннан жаңылысып 
жатқанда, «сенде былтыр осынша 
мал басы бар еді, енді биыл қалайша 
былай болды?»,– деп орайы келген-
де түзейді екен. Әрине, бұның бәрі 
бірінші хатшының ауданның өмірі 
мен мәселелерін жақсы білуінен, әр 
совхоздың жағдайы бір емес, талай 
мәрте ой елегінен өтіп, тиісті қоры-
тынды жасағанынан екені анық. 

М.Шаекин Қарқаралыдан кейін 
басқа да аудандарда жемісті еңбек 
етті, өнімді жұмыс жасады. «Ми-
хаил Шаяғзамұлы қажырлы, алғыр 
әрі шебер басшы болды. Алған 
бетінен қайтпайтын, діттеген мақ-
сатына жетпей қоймайтын табан-
дылығы ерекше еді. Оның білімі мен 
қабілеті, тәжірибесі мен машығы 
бұдан биік лауазымдарда қызмет 
жасауға жеткілікті еді. Бірақ ол қа-
шанда халықтың ортасында, шаруа-
шылықтың ішінде жүрді. Соны-
сымен де еңбегі еленіп, ел құрметіне 
бөленді», – дейді  Мекеңмен біраз 
жыл бірге қызмет еткен ардагер аға-

мыз Еркін Қасымжанов.
Иә, ер-азамат – қашанда түздің 

адамы. Ал басшы адам үшін елдің 
қамы қашанда биік. Ел үшін еміреніп 
еңбек еткен Михаил Шаяғзамұлы – 
отбасында да асқар тау әке, данагөй 
ата. Ұрпақтар сабақтастығын берік 
ұстанған өнегелі ұрпағы әке жолын 
жалғап келеді. Еңбегі еленген, ұр-
пағы түлеген адам үшін бұдан артық 
бақыт жоқ, сірә.   

Тынымсыз уақыт, тынбай жүйт-
кіген өмір көші Михаил ағамызды 
тоқсан жастың төріне шығарып 
отыр екен. Ғасырға жуық ғұмырды 
ғибратымен қоса сыйға тартқан бұл 
да бір жаратқанның несібесі шығар. 
Ағамыздың атқарған ауқымды жұ-
мысы, қалтқысыз қызметі мен ізгі 
істерін жаңа күнде табысты жалғау – 
жас буын үшін құрметі зор жауапты 
міндет екені даусыз. 

Осынау ғұмыр-белеске қадам 
басып отырған бүгінгі қазыналы 
қария, ардагер ағамыз Михаил Ша-
яғзамұлын айтулы мерейтойымен 
құттықтаймын!  Әлі талай шыңдарға 
шығып, биік белестерді бағындыру-
ды тілеймін. Өнегесі мол әулеттің 
шаттығы кемел, шуағы мол болып, 
бақ-берекесі арта берсін!

Ерлан ҚҰСАЙЫН,
Қарқаралы ауданының әкімі

лей берсек, мақала көлемін шектен 
шығарып алармыз. Қаланың 150 
жылдық мерейтойын өткізу жөнін-
де бастама көтеріп, мәселені обком 
хатшысы В.Акулинцевтің алды-
на қойып жүрген де – Мәкең. «Той 
атымен тон тігіледі» демекші, әлгі 
қарқынды құрылыстардың дені осы 
мерейтой бағдарламасы аясында жү-
зеге асырылды. Әсіресе, Қарқаралы 
халқы Жарлы өзенінен тартылған су 
құбыры арқылы ауыз су мәселесінің 
өзектілігі күн тәртібінен түскенін 
аңыздай қылып айтып жүр. Енді 
қызықты қараңыз… Бес жыл бойы 
Қарқаралының 150 жылдығы деп 
ат болдырған бірінші хатшы Миха-
ил Шаекин 1973 жылдың желтоқ-
санында қызмет ауыстырып, көрші 
Молодежный ауданына қоныс ау-
дарады. 1974 жылы Қарқаралының 
150 жылдығы дүркіреп өтеді. «Дай-
ын асқа – тік қасық» болып келген 
жаңа басшылық көрші аудандағы 
Михаил Шаяғзамұлын тойға шақы-
руға құлықсыз болады. Не деген со-
рақылық десеңші!

***
Михаил аға өз ғұмырында әді-

төмендесе де, абыройын төмендет-
кен жоқ.

Кейін көрген көрешегінің бәрі 
әкесі Шаяғзам мен анасы Қалқажан-
ның нақақтан «Халық жауы» ата-
нып, «Итжеккенге» айдалған кезінде 
тартқан тауқыметінен артық емес 
еді. 

Ол кезде Мәкеңнің әкесі Шаяғ-
зам «Томар» колхозының төрағасы 
еді. 1937 жылы Шаекеңнің әкесі 
Абдулхайым молда өмірден озады.
Арқаға аты мәлім абыз ақсақал дү-
ниеден өтті деп, алыс-жақыннан 
ағылған ел Шәкеңе көңіл айтып 
келіп жатты. Қаралы үйге жер қай-
ысар ел жиналды. Әкесінің жетісі, 
қыр қы деген дәстүрлі шығындар 
батаға жиналған малмен жөнелтіліп 
жатты. Ардақты әкенің кіршіксіз 
ақыреті өзіне қара күйе болып жа-
бысарын ол кезде Шаяғзам ақсақал 
сезген де жоқ. 

Сол жылдың күзінде Қазан төң-
керісінің 20 жылдығы Қарқаралы 
төңірегінде кең көлемде аталып өтті. 
Аламан бәйге, көкпар, аударыспақ… 
«Томар» колхозының айғырын бәй-
геге қосты. Мәреге жақын қалған 

● ЗАҢ ЖӘНЕ ҚОҒАМ

Бұған дейін бұл мекемелердегі 
істі болғандар қысқа мерзімді кур-
старда оқып, жұмысшы маман-
дықтары бойынша куәлік алып, 
еркіндікте кәсіпорындар бөлетін 
бір пайыз квотамен жұмысқа тұра-
тын. Енді олар жаза мерзімі біткен 
соң бостандыққа дипломы бар ма-
ман болып шығып, алған маман-
дықтарымен қалаған жұмысына 
орналаса алатын болады.

Бұл екі колледждің бірі ҚР ІІМ 
Қылмыстық-атқару жүйесі ко-
митетінің Көксу селосындағы 32 
түзеу мекемесінің, ал екіншісі До-
линка кентіндегі 31 түзеу мекемесі 
жанынан құрылып, коммуналдық 
мемлекеттік мекеме ретінде тір-
келіп, 1 қыркүйектен бастап жұ-
мысқа кіріскен. Қазір оқу мерзімі 
10 айлық алғашқы №2 колледжде 
екі оқу тобы құрылып, тігінші, 
құрылысшы мамандықтарына, ал 
келесі №1 колледжде екі топ элек-
тргазбен дәнекерлеуші, тағы екі 
топ автомобиль жөндеу слесарі 

Бостандыққа – дипломмен 
«Жаңылмас жақ, сүрінбес тұяқ жоқ» демекші, өмір жолында 

жаза басып, қылмыстық жазасын темір тордың арғы жағын-
да өтеп жатқандардың одан кейінгі тағдырына мемлекетіміз 
немқұрайды қарамайды. Олар ертеңгі күні тар жерден босап 
шыққанда, қоғамдағы орнын қайта тауып, жұмысқа тұруына 
бар жағдайды жасауда. Соның айқын бір көрінісі – Қарағанды 
облысының бұрынғы әкімі Жеңіс Қасымбектің 2022 жылдың 15 
шілдесіндегі қаулысымен облысымыздың екі түзеу мекемесі жа-
нынан колледждердің ашылуы.

Ержан ИМАШ,
«Ortalyq Qazaqstan»

мамандықтарына оқып жатыр. 
Осы мамандықтардың бәрін оқы-
туға лицензия алынған. Әр оқу 

тобы орта білімі бар кемінде 15 
адамнан жасақталып, биылғы оқу 
жылын аяқтап та қалыпты.

Соның ішінде Долинка кентін-
дегі 31 түзеу мекемесі жанынан 
ашылған №1 колледждің бастап-
қы қадамы жаман емес. Оның 
директоры Серікбол Бақуазовтың 
үш жоғары білімі бар. Ол осыған 

дейін Жезқазған, Шахтинск қала-
ларының және Абай көпсалалы 
колледж директорының орынба-

сары болып істеген білікті ма-
ман, тәжірибелі басшы. Әрі өзі 
осы мекемеде 2007-2010 жыл-
дары бақылаушы болып қызмет 
атқарған оған бұл жүйенің ұңғыл-
шұңғылы, жазасын өтеушілердің 
мінез-құлқы мен психологиясы 
жақсы таныс. Содан да Серікбол 
колледж жұмысын бірден қолға 
алып, жолға қоюда аса қинала 
қойған жоқ. Жоғарыда айтқандай, 
екі мамандыққа оқытатын төрт 
оқу тобын ашып, 14 адамдық пе-
дагогтер ұжымын да қалыптасты-
рып үлгерді. Теория мен практи-
каны қатар оқытатын колледжде 
арнайы пән сабақтарының оқы-
тушылары мен өндірістік оқыту 
шеберлері шәкірттеріне  өз білген-
дерін талмай үйретуде. Олар пән 
сабақтарын колледжге бөлінген 2 
қабатты ғимараттың 4 бөлмесін-
де оқып, дайындалса, өндірістік 
оқыту «Еңбек» ШЖҚ өнеркәсіп 
аймағында  өтеді. Бұдан бөлек бұл 
ғимаратта спорт залы, кітапхана 
мен компьютер кабинеті де бар.

– Біздің 31 түзеу мекемесі мен 
«Еңбек» ШЖҚ арада әлеумет-
тік, әріптестік жөнінде жасасқан 
екіжақты келісімшарт  ы    мызға 
қол қойылған, – дейді Серік-
бол Рымтайұлы. – Сол бойынша 
облыстық Қылмыстық-атқару 
жүйесі департаменті бізді мате-
риалдық-техникалық жағынан 
жабдықтап, ең аяғы қағаз-қала-
мымызға дейін беріп отырса, «Ең-
бек» ШЖҚ  өндірістік оқыту үшін 
қажет материалдар мен жұмыс 

көлемін ұсынады. Ал, оқулықтар 
мен көрнекі оқу құралдарын оқу 
жұмыс жоспарына сәйкес облы-
стық білім басқармасынан алып 
отырамыз.

Директордың әңгімесіне қа-
рағанда, колледж студенттерінің 
сабаққа қатысуы мен оқуға ынта-
сы ерекше көрінеді. Олардың бұл 
талпынысынан болашаққа деген 
үміті мен сенімін аңғаруға болады. 
 Колледж студенттері оқудан 
бөлек, түзеу мекемесінде өтетін 
мерекелік, мәдени-спорттық 
іс-шараларға да белсене қатыса-
ды екен. Мәселен, олар осындағы 
кешкі мектеп оқушыларымен 
шахмат, хоккей, үстел теннисінен 
өзара жарысқа түсіп, ән айту кон-
курстарына, КВН сайыстарында 
өнері мен білімдерін көрсетіп, ай 
сайын кітапханада «Оқитын ұлт» 
жобасы аясында оқыған кітапта-
рын талқылап, пікірталастар өт-
кізеді. Тіпті, республикаға белгілі 
блогер Артур Ластаев та бұл жер-

Колледж директоры Серікбол Бақуазов        

де қонақта болып, кездескен.
– Келесі оқу жылында  электр 

монтері мамандығы бойынша 
тағы да 2 топ ашпақ ойдамыз, – 
дейді Серікбол Бақуазов. – Бірақ 
сол үшін білікті педагог мамандар-
ды іздеп табу қиындау болып тұр. 
Көпшілік ел бұл жерге келуден 
қарадан қарап шошиды. Қорқатын 
ештеңе жоқ. Олардың бар айы-
бы, кезінде қателесіп, қылмысқа 
ұрынғаны болмаса, бұлар да 
өзіміздің елдің азаматтары. Біздің 
міндетіміз – соларға білім мен ди-
пломын беріп, шығарып салу.

Міне, мемлекетіміз бен 
Үкімет і міздің «адасқанның айы-
бы жоқ» дегендей, түрлі жағдай-
да қылмыс жасап, жаза арқалаған 
адамдарға орта арнаулы білім мен 
дипломдарын беріп, тура жолға 
салып, кісі қатарына   қосу ғой 
көздеген мақсаты.

 
ШАХТИНСК

Кабинеттің ашылу салтана-
тына Қарағанды облысы Денсау-
лық сақтау басқармасы Балқаш 
аймақтық өкілдігінің басшысы 
Шолпан Калыкбекова, «Коунрад» 
корпоративтік қоры басқармасы-
ның мүшесі Павел Семенченко, 
Балқаш медициналық колледжінің 
директоры Азамат Қуандықұлы, 
колледждің ардагері Серік Пішен-
баев қатысты.

– Кабинет білім беру сапа-
сын және студенттердің кәсіби 
біліктілігін арттыру мақсатында 
жабдықталды. Білімге көңіл бөлу 
– болашаққа салынған сенімді ин-
вестиция. Қазір Балқашта осы са-
лада бірқатар инвестициялық жо-
балар іске асырылуда. Солардың 
бірі – болашақ денсаулық сақтау 

● ҚАЙЫРЫМДЫЛЫҚ

Қордың 
қомақты қолдауы 

«Коунрад» корпоративтік қоры Балқаш медициналық кол-
леджінің бір кабинетін жабдықтап, студенттер үшін компьютер 
сыныбын ашып берді. Сынып заман талабына сай. Сабаққа ке-
ректі 20 компьютер, 25 үстел-орындық жаңаланды. Сонымен қа-
тар, 2-76, 1-82 диагональды, 3 сенсорлы LED экран сыйға беріл-
ді. Бұл ізгілікті іске «Коунрад» корпоративтік қоры 13 680 000 
теңге көлемінде қаржы бөлген.

Нұрдос КӘРІМ,
«Ortalyq Qazaqstan»

саласының мамандарына бөлінген 
қаржы, – деді «Коунрад» корпора-
тивтік қоры басқармасының мү-
шесі Павел Семенченко.

Жаңа кабинеттің лентасын Қа-
рағанды облысы Денсаулық сақтау 
басқармасы Балқаш аймақтық 
өкілдігінің басшысы Шолпан Ка-
лыкбекова мен «Коунрад» корпо-

ративтік қоры басқармасының мү-
шесі Павел Семенченко қиды. Ал, 
колледж ұжымы  демеушілерге 
Алғыс хат табыстады.

Сондай-ақ, фельдшер маман-
дығы бойынша білім алып жатқан 
I курс студенті Ықылас Танабе-
ков «Коунрад» корпоративтік қо-
рының өкілдеріне ризашылығын 
жеткізді.  

Айта кетейік, Қарағанды облы-
сының Денсаулық сақтау басқар-
масы және Балқаш қаласының 
әкімдігі «Коунрад» корпоративтік 

қорының қолдауымен Балқаш қа-
ласын дәрігер кадрлармен қамта-
масыз ету үшін әлеуметтік жобаны 
қолға алған. Жоба аясында Балқаш 
қаласындағы бес мектеп пен меди-
циналық колледж түлектері Қар-
МУ-да оқу грантына ие болады.  

БАЛҚАШ

Республикалық байқауға мәде-
ниет саласы бойынша 200-ге жуық 
өнерпаздың құжаты түскен. Талапқа 
сай үздік деп танылған өнер адамда-
рының өмірбаяны осы жинаққа ен-
ген. Олардың арасында ақтоғайлық 
Нұржан Саржанұлы мен Арай Тө-
кенқызы да бар. Олардың есімі үздік 
танылып, «Алтын кітапқа» еніп қана 
қоймай, алтын төсбелгі тағынып, І 
дәрежелі дипломмен марапатталды. 
«ҚР Еңбек озаттарының алтын кіта-
бы» мен куәлігін алған өнерпаздар 
еңбегінің бағаланғанына дән риза. 
Байқау онлайн өткен. Мәдениет са-
ласының майталмандары қазылық 
еткен байқауда қатысушылардың 

● ҚҰРМЕТ

«Алтын кітапқа» енген есімдер
Ақтоғай ауданының Ақтоғай мәдени бос уақыт өткізу орта-

лығының қызметкерлері, «Тоқырауын толқыны» халықтық 
ән-би ансамблінің мүшелері Нұржан Әлібеков пен Арай Есімова 
Қазақстан Республикасы «Bilim-orkenieti» ұлттық инновация-
лық ғылыми-зерттеу орталығының ұйымдастыруымен өткен 
«ҚР Еңбек озаттарының алтын кітабы» атты республикалық 
байқауға қатысып, жеңімпаз атанды.

Нұрдос КӘРІМ,
«Ortalyq Qazaqstan»

жетістіктері  сарапталыпты.
– Мемлекет басшысы Қа-

сым-Жомарт Кемелұлы Тоқаевтың 

«Әділетті мемлекет. Біртұтас ұлт. 
Берекелі қоғам» атты Қазақстан 
халқына Жолдауын қоғамға кеңінен 
насихаттау мақсатында өткен «ҚР 
Еңбек озаттарының алтын кітабы» 
атты республикалық додада жеңім-
паз атанғаныма ризамын. Тәуел-

сіздік жылдары өз мамандығының 
хас шебері атанып, еліміздің дамуы-
на үлес қосып жүрген азаматтардың 

еңбегін  кеңінен насихаттауды мақ-
сат еткен байқау арқылы талай та-
лантты танып қайттық. Байқау да бү-
гінгі ұрпақтың еліне деген құрметін 
күшейту, отансүйгіштік сезімін арт-
тыру назардан тыс қалмағандығына 
ерекше қуандым, – дейді Арай Есі-
мова.

Айта кетейік, Арай Төкенқызы 
2012 жылы Көкшетау қаласында 
өт кен республикалық жас орында-
ушылар байқауының дипломанты 
атанған. Бұдан бөлек, халықара-
лық, республикалық байқаулардың 
жүлдегері. Шәкірттері де жары-
старда топ жарып жүр. «Қобыз үй-
ірмесінің» жетекшісі және Ақтоғай 
мәдени бос уақыт өткізу орталығы-
ның әуенмен сүйемелдеушісі болып 
жұмыс істейді. Ал, Нұржан Әлібе-
ков 2002 жылдан бері аудандық мә-
дениет үйінде еңбек жолын бастап, 
мәдениет саласында 21 жыл қызмет 
жасап келеді. Орталықтың «Зер-
де» бейнемобилінің меңгерушісі, 
Ақтоғай халық театрының актері.

Ақтоғай ауданы

Компьютерлік кабинет

Туған жердің тұмса табиғатын, 
сан ғасырлық шежірелі тарихынан 
сыр шертетін әуезді әндер шеруіне 
елді мекендердегі мектеп ұжымда-
ры қатысты. Шараны құттықтау 
сөзбен ашқан аудан әкімінің орын-
басары Дархан Жиенбаев:

– Сайдың тасындай сайыпқы-
рандар мен сөз сүлейлерінің, бек-
зада бектердің ыстық қаны тамған, 
Алаш жұртына ең аяулы перзент-
терін сыйлаған ырысты мекен. 
Орталықтағы саяси оқиғалардың 
ордасы, арқадағы тарихи-мәдени, 
шежірелердің қоймасы саналған 
Қарқаралы талай таланттардың 
жүрегін тербеді. Сол бір тебіреніс 
жыр болып төгілді. Білім саласы 
қызметкерлерінің атсалысуымен 
ұйымдастырылып отырған сазды 
шарада туған өлке мерейтойы-
на әннен шашу шашылмақ, – дей 
келе, Қарқаралыға арналған әндерді 

● БАЙҚАУ

Қала мерейтойына ән шашу
Арқаның абат мекені Қарқаралы тарихының тамыры те-

реңде. Қыдыр дарып, құт қонған өлкенің қадыр-қасиетін жырға 
қоспаған ақын, қалам тербемеген жазушы кемде-кем шығар.  
Келер жылы Қарқаралы қаласының әскери бекініс ретінде ір-
гетасының қаланғанына 200 жыл толады. Ауданда айтулы ме-
рейтойға арналған жоспар жасалып, іс-шаралар басталып кетті. 
Соның алғашқысы Қарқаралыға арналған әндер фестивалі.

Сағыныш ӘБІЛ,
«Ortalyq Qazaqstan»

жаңғырту, насихаттау мақсатында 
ұйымдастырылып отырғандығын 
айтып өтті. 

Жергілікті ақын-сазгерлер Қа-
сым Аманжолов, Мақсым Омарбе-
ков, Сапарғали Ләмбеков, Лензехан 
Досмақов, Серік Ақсұңқарұлы, 

Талап Шаеке, Ғосман, Қанат Мер-
салимовтер, Сәбит Тоғамбеков, 
Мұрат Әлкешов, Әлімжан Макено-
втердің әндерін орындады. 

Өскелең ұрпақты білім нәрімен 
сусындатып отырған сегіз қырлы 
ұстаздар қауымы шырқаған «Қарқа-

айтқанда, республикалық сазгерлер 
және «Қарқаралы дауысы» бай-
қауын өткізу,  Қарқаралыға арнап 
шығарылған әндер жинағын шыға-
ру, қыз балалар арасында «Қарқара», 
сонымен бірге «Суретші жанарын-
дағы – Қарқаралы» атты суретшілер 

байқауын өткізуді жоспарлап отыр-
мыз, – дейді Шолпан Жандарбекова 
атындағы Қарқаралы мәдени-сауық 
орталығы директорының орынбаса-
ры Дана Алиева. 

Қарқаралы ауданы

ралым», «Туған жер», «Қарқаралы 
кештері», «Қарқаралы – Арқадағы 
гүлстан», «Қарқаралы вальсі», «Көз 
тоймас Қарқаралым» әндері көрер-
мендер жүрегіне жол тапты.  

– Қала мерейтойы аясында жү-
зеге асатын шаралар легі көп. Атап 

Еске алу
Біз Қарқаралы қаласы, №2  орыс орта мектебінің 1973 жылғы түлек-

теріміз. Биыл алтын ұя мектебімізді бітіріп, қияға қанат қомдағанымыз ға 
50 жыл толып отыр. «Елу жылда ел жаңа» демекші, бүгінде қатарымыз 
ептеп сиреген. Қатар оқып бітірген 3 сыныптың 81 түлегінен бірқатары 
бақилық болған. Сағынышқа айналған сыныптас достарымызды әрда
йым еске аламыз. Барлығымыз балашағалымыз. Немере сүйіп отырған-
дары да бар. Десек те, көңіл шіркін алыпұшып, сыныптастарды, бір 
кездегі бозбала, бұрымды аруларды іздеп тұрады. 

Қазір арамызда жоқ сыныптас достарымыз: Бағдат АЛИМБАЕ-
ВА, Валя РЕБЕРГ, Мұратбек ЖАНТУРИН, Мұқтар ЖОКЕБАЕВ, 
Валя МОКРИНСКАЯ, Айдос АМИРХАНОВ, Таня ОНИСИМ-
ЧУК, Серік ИСКАКОВ, Зекен ШАМШИЕВ, Мұрат ТӨЛЕГЕНОВ, 
Гүлмира ДЖУРТЫБАЕВА, Андрей БЕНКЕ, Сағатбек ӘЛИЕВ, 
Рымтай ҚАЙЫРБЕКОВ, Ғосман ДУРМАГАНБЕТОВ, Амирхан 
ЖАКУПОВ, Еркен БУРБАЕВ, Талғат ИЗИН, Вера ЗАВЬЯЛОВА, 
Бижамал НҰРМАҒАНОВА, Света ЖАНТУРИНА, Галя МЕЛЬ-
НИЧЕНКО, Сұлтан ШАЛГИМБАЕВ, Назкен НҰРЛАНОВА, Олег 
КАШКИМБЕКОВ, Соня ЖУМАГУЛОВА. Марқұмдардың қабір-
лері нұрланып, жандары жәннатта, тәндері рахатта болғай!

 Жоқ екені еске түссе дір еткем,
 Өмір сүрдік аппақ, іңкәр тілекпен.
 Бұл өмірден өтсе дағы достарымыз,
 Өшпейді аттары мәңгі біздің жүректен.

 Есімдерін айтып жүрміз ән қылып,
 Дауыстары құлақта жүр жаңғырып.
 Жаратушым алдарыңнан жарылқап,
 Пейіш бақтан орын берсін мәңгілік!

Сағынып еске алушылар: Қарқаралы қаласы, №2  орыс орта мек-
тебінің 1973 жылғы түлектері.

№265.

Қарағанды   қаласы Әлихан 
Бөкейхан аудандық сотында     
Б.С.Еспембетованың 06.12.1963 
жылы туған азамат Сағынбай 
Сағындықұлын Еспембетов және 
1973 жылы 16 тамызда туған аза-
мат Устубаева Нурсина Толон-
диевнаны тану туралы өтініші 
бойынша іс қаралды. Ізтүзсіз 
жоғалып кетті.

***
С.С.Еспембетов және Н.Т.Ус

тубаева Қырғызстан Республика-
сының Чуй облысындағы тума-
лары, бұрын тұрып жатқан және 
Қарағанды   қаласы, 13 ықшам ау-
даны, 18 корпус, 54пәтер мекен-
жайы бойынша тіркелген.

***
Азамат Сағынбай Сағын-

дықұлы Еспембетовтің және 
азамат Нурсина Толондиевна 
Устубаеваның тұрғылықты жері 
туралы мәліметтері бар тұлға-
ларды бұл туралы жарияланған 
күнінен бастап үш ай ішінде Қа-
рағанды   қаласы, Магнитогорская 
көшесі, 48, байланыс телефонда-
ры 31 мекенжайы бойынша сотқа 
хабарлауды шақырамыз. 0990, 
31 1103, сондайақ, Б.С.Еспем-
бетова. 87085426486

***
 В районном суде Әлихан Бо-

кейхан г.Караганды возбуждено 
дело по заявлению

Еспембетовой Б.С о при-
знании гражданина Еспембето-
ва Сагынбая Сагындыковича, 
06.12.1963 г.р и гражданки Усту-
баевой Нурсины Толондиевны 
16.08.1973 г.р. безвестно отсут-
ствующими.

***
Еспембетов С.С. и Устубаева 

Н.Т. уроженцы Республики Кыр-
гызстан Чуйской области, ранее 
проживали и зарегистрированы 
по адресу: г.Караганда, 13 мкрн, 
18 дом, кв.54.

***
Предлагаем лицам, имеющим 

сведения о месте пребывания 
гражданина Еспембетова Сагын-
бая Сагындыковича и гражданки 
Устубаевой Нурсины  Толонди-
евны сообщить об этом суду в 
трёхмесячный срок со дня публи-
кации по адресу: г.Караганда, ул.
Магнитогорская, 48, контактные 
телефоны 310990, 311103, а 
также Еспембетовой .Б.С по но-
меру 87085426486.

№302.

Ісшара туған жердің қасиетін 
ұғын дырып, ауылдан шыққан та-
ланттарды таныстыруды көздеді.

Ұйымшылдықпен өткен кеште 
Талдыбұлақ ауылының құрылған уа
қытынан бастап, қазірге дейінгі өмір 
тарихы айтылды. Сондайақ, «Тал-
дыбұлақтан шыққан тау тұлғалар» 
Қайрат Бекбосынов, Ғалым Мұха-
медин, Сенбі (Қарақойшы) Мұха-
медин, күйшілер Фазыл Тұтқабеков, 
Мейрам Ұлмағанбетов және Биғазы 

Тұтқабеков жайлы сыр шертіліп, 
естеліктер тілге тиек етілді.

Сонымен қатар, кеште ауылы-
мыздан түлеп ұшып, қияға қанатын 
қомдаған, бүгінде Арқаның жас 
таланттары арасында өз орны бар 
әншілер Ербол Алшынбаев, Шырақ-
бек Дүйсенбин, Жанболат Қазкен 
әуелете ән шырқап, ел көңілін бір 
серпілтті.

Талдыбұлақ мәдениет үйі жа-
нында жұмыс істейтін «Шежіре» 

үйірмесінің өнерпаздары Арыстан-
бек Фазыл, Еркеназ Дәулетқанқызы, 
Ернұр Ғалымның өнеріне көрермен-
дер тәнті болды.

«Айналайын» балалар хоры 
«Ауы  лым» әнін әсерлі шырқап, кеш  ті 
қорытындылады. Ауыл тұр ғын да ры 
ризашылықтарын білдіріп та расты.

 Бота КӘРІМОВА, 
 «Талдыбұлақ» мәдениет 

үйінің мәдени
 ұйымдастырушысы

● ОҚУ ОРДАЛАРЫНДА 

Заманауи кітапхананың және 
коворкингорталығының дизайнын 
кітапханашылардың өздері ұсынған. 
Жөндеу жұмыстарына шамамен 1 
жарым ай уақыт жұмсалған. Бұл 
жер бұрын мұрағат болған екен. 

– Біздің кітапхананың ерек-
шелігі сол – заманауи үлгіде жа-
салды. Қызметкерлеріміз дизайнын 
өздері ұсынды. Университет бас-
шылығы біз үшін Нидерландыға 
сапар ұйымдастырды. Біз Амстер-
дам университетінде кітапхана ісін 
ұйымдастыру бойынша тәжірибе 
жинақтадық. Онда жұмыста қолда-
нылатын инновациялық технология
ларды ғана емес, сонымен қатар ин-
терьерді де бақылап қайттық. Жаңа 

Оқырман игілігіне – озық кітапхана
Е.Бөкетов атындағы Қарағанды университетінің тарих факультетінде заманауи оқу кітапханасы 

мен коворкинг-орталығы ашылды. Кітапхана дизайны Нидерланд мемлекетіндегі Амстердам уни-
верситеті кітапханасының үлгісімен жасалған. Университет кітапханашылары аталған мемлекетке 
барып, мол тәжірибе жинап, Бөкетов университетінің кітапханасына жаңашылдық әкелді. 125 мың 
дана кітап қоры сақталған тарих факультетіндегі өркениет ордасында ең көне XVIII ғасырда басып 
шығарылған «Императрица Екатерина II-нің саяси хат-хабарлары: 1772–1773» кітабы сақталған. 
Кітап үйінің бір өзгешелігі – 24 сағат бойы ашық.

Гүлнұр СЕРІКЖАНҚЫЗЫ,
«Ortalyq Qazaqstan»

үлгідегі RFID технологиясы кітап 
қорының сақталуын, айналымын, 
сұранымын бақылап отырады. RFID 
құрылғысы кітапханашылардың 
жұмысын жеңілдетеді. Оқырмандар 
ақпараттық терминал арқылы қа-
жетті кітабын іздеп таба алады.  

Тарих факультетінің оқу кітап-
ханасында 125 мың дана кітап қоры 
бар. 18 ғасырдың аяғынан 19 ғасыр-
дың 40 жылдарына дейінгі сирек ба-
сылымдардың 10 мыңға жуық қоры 
сақталған. 

Жаңадан ашылған оқу кітап-
ханасының іші әр кезеңге – ежелгі 
дәуір, орта ғасыр, жаңа Қазақстан 
аймақтарына бөлінген. Оқырман-
дар үшін кітапхананың ауласында, 
ашық аспан астында отырып кітап 
оқуға мүмкіндік жасалған. Негізгі 
сыйымдылығы 70 орын.

Оқу залында суретші және ха-
лықаралық антиядролық қозғалы-
стың белсендісі Кәріпбек Күйіков 
картиналарына арнайы мүйіс бөлін-
ген. Алдағы уақыттарда кітапханада 
көрме, семинар, конференция және 
тағы да басқа шаралар өтеді. 

кітапхананың дизайнын жасауда осы 
тәжірибе пайдаланылды, – деді кіта-
пхана директоры Гаухар Әбдіғұлова.

Кітапханада ыңғайлы заманауи 
технологиялар, эстетикалық дизайн, 
коворкинг функциялары бар жоғары 

технологиялық қоғамдық кеңістік-
тер енгізілді. 

Жөндеу жұмыстарын жүргізу 
кезінде білім беру ресурстарына 
ашық қолжетімділікті ұйымдасты-
руға көп көңіл бөлінген. Ең соңғы 

● ӘДЕБИ-САЗДЫ КЕШ 

«...Аңсап жүрем туған жер»
Жаңаарқа ауданы «Талдыбұлақ» мәдениет үйінде «Рухани қазына» жобасы аясында «Туған же-

рім – Талдыбұлағым» атты әдеби сазды кеш өтті. Оған ауыл тұрғындары қатысты.

● СПАРТАКИАДА 

Ашылу салтанатына ұлт жана-
шыры, айтыскер ақын, тәшеновта-
нушы, облыстық мәслихат депутаты 
Айтбай Жұмағұлов, Қарағанды қа-
лалық білім бөлімінің әдіскері Ольга 
Ульбрихт қатысып, құттықтау сөз 
сөйлеп, оқушыларға сәттілік тіледі. 

Аталған шараға Ақмола облы-
сы Аршалы кентінен Ж.Тәшенов 
атындағы ЖББ мектебінен коман-
далар қатысты. Аттас мектептен 
келген қонақтарға Айтбай Ботпай-
ұлы Жұмабек Тәшенов кітабын тар-
ту етсе, мектебіміздің директоры 
Б.Смағұлов алғысын білдірді.

Екі күнге созылған қалалық 
спартакиаданың қорытындысы 
бойынша «Волейбол» жарысынан 
І орын Әлихан Бөкейхан атындағы 

ЖББ мектебіне, ІІ орын Бауыржан 
Момышұлы атындағы ЖББ мектебі-
не берілді. Абай атындағы мектеп 
гимназия ІІІ орын иеленді. «Тоғыз
құмалақ» жарысынан №23 ЖББ 
мектеп І орынға ие болды. Екінші 
орын №13 қосымша білім беру мек-
теп орталығына берілсе, ІІІ орын 
Абай атындағы мектепгимназияға 
бұйырды. 

Ал «Шахмат» жарысынан №23 
ЖББ мектеп І орын алды. Мартбек 
Мамыраев атындағы мектепинтер-
наты ІІ орынға табан тіресе, №59 
ЖББ мектеп ІІІ орын жүлдегері 
атанды.

Салауатты өмір салтын насихат-
тауға, болашақ ұрпаққа патриоттық 
тәрбие беруіне септігін тигізер «Жұ-

мабек Тәшенов жүлдесі» спартаки-
адасы жыл сайын өткізіліп келеді. 
Бәсекеге қабілетті салауатты ұрпақ 
тәрбиелеу үшін алдымен оқушы-
ның денінің сау болуы – басты на-
зарда. Бұл «Мектеп – атаанаұстаз 
– оқушы» алдында тұрған үлкен 
міндет. Қазіргі таңда осындай спар-
такиадалар жалғасса, еліміздің көк 
байрағын асқақтатар жастарымыз 
көп болатына кәміл сенімдіміз. 

Б.СМАҒҰЛОВ,
 Ж.Тәшенов атындағы ЖББ 

мектебінің директоры 
М.АБЗАЛБЕКОВА, 

А.АБДУЛЛИНА, 
директордың тәрбие жұмысы 

жөніндегі орынбасарлары

Тәшенов жүлдесі табысталды
Жұмабек Тәшенов атындағы ЖББ мектебінде мемлекет және қоғам қайраткері, ұлт көсемі «Жұ-

мабек Тәшенов жүлдесіне» арналған қалалық спартакиада жалауы желбіреді. «Тоғызқұмалақ», 
қыздар арасында «Волейбол», «Шахмат» ойындарынан құралған жарыс жас ұрпақ арасында жал-
пыадамзаттық құндылықтарды дәріптеу, салауатты өмір салтын насихаттау, оқушылардың бос 
уақытын тиімді пайдалану, мектеп оқушыларын спортқа тарту мақсатында ұйымдастырылды. 
Оған 53 мектептен 342 оқушы қатысты.

Күй – ұлтымыздың  үні мен сөзі 
болған, халқымыз дүниеге әкелген 
көркем құндылықтардың шыңы. 
Ал, Құрманғазы – ұлттық  мәдени-
ет пен музыканы әлемдік деңгейге 
көтерген өнер иесі.

Құрманғазы Сағырбайұлы-
ның есімін білмейтін жан жоқтың 
қасы. Ұлтының бар жақсы қасиетін 
бойына сіңіріп өскен күй атасы 
халқының тәуелсіздікке жетуін ар-
мандап кеткен тұлға. Қуғынсүргін 

● ӘДЕБИ-МУЗЫКАЛЫҚ КЕШ 

Күмбіркүмбір 
күй шертіп...

Абай атындағы облыстық балалар кітапханасында  қазақ да-
ласын асқақ та жігерлі күйлерімен тербеген ұлы күйші-компози-
тор Құрманғазы Сағырбайұлының туғанына 205 жыл толуына 
орай «Күй атасы – Құрманғазы» атты әдеби-музыкалық кеш өтті.

Сағырбайұлының күйлері, соңына 
қалдырған мол мұрасының тарихы, 
атқарған қызметі жайлы кеңінен 
мағлұмат берді. Көпшілік наза-
рына күйшінің өмірі мен шығар-
машылығы жайында бейнежазба 
ұсынылды.

Кеште мамандандырылған му-
зыка мектепинтернатының өнерлі 
оқушылары Аида Бестемір, Диана 
Тайтөлеу, Жазира Орақова және 
домбырашылар триосы  орындау

мен сергелдеңге түскен күйші өз 
шығармаларында халықтың тәу-
елсіздігі мен бостандығы туралы 
терең толғаған. «Алатау», «Са-
рыарқа» және тағы басқа күйлері 
қазақ күй өнерінің жауһар қазына-
сы қатарында десек артық айтқан-
дық емес.

Шара барысында Тәттімбет 
атындағы академиялық қазақ ха-
лық аспаптар оркестрінің директо-
ры Санжар Ашкенов Құрманғазы 

ларында Құрманғазы Сағырбай-
ұлының «Қайран шешем», «Байжұ-
ма», «Ақсақ киік», «Балбырауын» 
және басқа да күйлерін нақышына 
келтіре орындады. Сонымен қатар, 
Кеншілер мәдениет сарайының 
«Жұлдыз» тобы өнер көрсетті.

Жібек ЗЕЙКЕНОВА,
Абай атындағы облыстық
балалар кітапханасының 

қызметкері

43-21-55
Жарнама бөлімінің байланыс телефоны



Қарағандының кішкентай тұр
ғыны Матвей Пенчук күні кеше өз 
еркімен қимылдай алмайтын еді. 
Ал, қазір өзге қатарластарынан қа
лар емес. Бүгінгі таңда ол ArtSport 
бағдарламасы бойынша бейімдел
ген таэквондомен айналысып, ау
руын жеңді деп айтуға негіз бар.

Аталған жекпе-жек спортымен ол білік-
ті бапкер Ербол Игембаевтың командасын-
да жаттығады. 

– Бала аяғын алып жүре алмайтын. Қазір 
міне таэквондо спортының таңғажайы бы 
арқасында жүрмек түгілі жүгіріп, түрлі аяқ 
жаттығуларын жасайды. Аяғын төбеден 
жоғары еркін көтереді. Жалпы таэквондо 
спорты аяққа көп күш салатын спорт. Ал, 
аяқ бұл барлық дене бұлшық еттеріне әсер 
етеді. Сондықтан баланың аурудан айығуы-
на көмегі айтарлықтай болғаны. Сонымен 
қатар, Матвейдің өзінде де алға ұмтылыс, 
үйренсем деген ниет бар. Ал, спортта 
шынайы мақсат болса кез келген кедергіні 
жеңуге болады, – дейді Ербол Игембаев.

Тағы бір айта кетерлігі арнайы таэквон-
до спорт орталығы балаларға тегін. Онда 
таэквондодан басқа кикбоксинг спорты да 
бар. Қарағанды қаласында балаларға тегін 
168 спорт секциясы болса, олардың ішінде 
28 спорт түрі қамтылған.

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Дайындаған
Жан АМАНТАЙ,

«Ortalyq Qazaqstan»

● ТАЭКВОНДО

Таэквондо 
таңғажайыбы

№56 тапсырыс. Индекс 65484
Офсеттік басылым. Көлемі 4 баспа табақ.

–  «Қазақстан Барысы» республикалық турнирі-
не іріктеу жарысының бастауы осы «Сарыарқа Ба-
рысы». Қазір қазақ күресі мемлекет тарапынан үл-
кен қолдау көріп отыр. Жыл сайын қатысушылар 
саны артып келеді. Бұл қазақ күресінің дамып келе 
жатқанының белгісі, – деп атап өтті турнир ұйымда-
стырушысы «Жас сұңқар» спорт мектебінің басшы-
сы Алмас Мұхтаров.

Боз кілемде бақ сынаған барлық қатысушы қызу 
жекпе-жек көрсетті және өздерінің ең үздік қимыл-
дары мен әдістерін жасай алды. 

– Турнир жоғары деңгейде өтті. Барлық балуан 
жақсы дайындалған. Мұндай жарыстарға алғаш рет 
қатысқандар да болды. Жастардың ұлттық спорт 
түрлеріне қызығушылық танытып, айналысып 
жатқаны қуантады, – дейді қазақ күресі бойынша 
жоғары деңгейдегі төреші, турнирдің бас төрешісі 
Абай Үмітбаев.

Ал, күрестің күміс жүлдесін теміртаулық Ақжол 
Дүйсенбаев иеленді. Үздік үштіктен Абай ауданынан 
Айдар Оңайбеков көрінді.

– Жеті жылдан бері қазақ күресімен шұғылдана-
мын. Сондай-ақ, дзюдомен де тұрақты түрде айна-
лысамын. Жалпы, «Сарыарқа Барысына» алғаш рет 
қатысуым. Барлық қарсыластарды зерттеп бағдарла-
дым. Облысымызға танымал, ең мықты спортшылар 
– Қарқаралы және Шет аудандарынан келген азамат-
тар, – деді жас спортшы Айдар Оңайбеков.

Бұл жарыстан I-II орын алғандар 30 маусымда 
Астанада өтетін республикалық «Қазақстан Бары-
сы» супертурнирінде  аймақ атынан күш сынаспақ.

● ТЕННИС 

Елена – төрдегі
төрттікте

Отандасымыз Елена Рыбакина 
әлемнің төртінші ракеткасы атан
ды. Бұл туралы барлық әлеуметтік 
желілер жарыса жазып,  қызу тал
қылауда. 

Рим қаласында өткен WTA 1000 турнирін-
де жеңімпаз атанған Еленаның бағы жанды. 
Ол әлемнің теннис рейтингі бойынша ал-
тыншы орыннан төрттікке көтерілді.  Оның 
қоржынында 5090 ұпай бар. Әлемнің үздік 
ракеткашысының бірі саналатын америкалық 
Джессика Пегуладан небәрі 115 ұпай ғана 
кемдігі бар. Егер Елена Роллан Гаррос ке-
шенінде өтетін чемпионаттың ашық біріншілі-
гінде жақсы ойын көрсетсе, рейтингтегі ор-
нын тағы бір сатыға көтеруге мүкіндік алады.

● СЕМСЕРЛЕСУ 

Жерлестер жеңісі
Семсерлесуден Қазақстан ко

мандасы Түркияның Стамбул қала
сында өткен әлем чемпионатында 
кубок жеңімпазы атанды.

Жартылай финалда біздің спортшылар 
Испания командасын 45:32 есебімен артта 
қалдырды. Ал, шешуші матчта Қазақстан 
Нидерландыдан 34-20 есебімен басым түсті.

Бұл турнирде ұлттық құрама сапында 
Эльмир Алимжанов, Руслан Курбанов, Ва-
дим Шарлаимов, Ерлік Сертай болды.

Сауапты шараға облыстық ішкі саясат 
басқармасының басшысы Нұрлан Бикенов, 
Қарағанды қаласы әкімінің орынбасары 
Ләззат Төкенқызы, қалалық ішкі саясат 
бөлімінің басшысы Нұржан Ілияш және 
қоғам белсенділері, депутаттар, саяси пар-
тия мүшелері, Қазақстан халық Ассамблея-
сының өкілдері, еріктілер мен студенттер, 
БАҚ өкілдері қатысты. 

Сенбілік қорымда жатқан марқұмдарға, 
Алаш қайраткерлерінің рухына Құран 
бағыштаудан басталды. Қазақстан мұсыл-
мандар діни басқармасының Қарағанды-
дағы өкіл имамы Естай Айтуғанұлы ел мен 
жердің амандығына дұға етті.

Одан кейін ақын, бард, қазақтың сары 
тентегі атанған Қуаныш Мақсұтов Ұлт 
зиялысының қайраткерлігін, шекараны 
шегендеудегі табандылығын әсермен жет-
кізді. Аймақтық «Ақсақалдар алқасының» 
төрағасы Жексен Әбдірахман да қазақтан 
шыққан тұңғыш математиктің ғылымға 
енгізген жаңалығы турасында әңгімелеп 
берді.

– Алаш арыстары тағдырына алаң 

● ТАҒЗЫМ

Қорым аумағы тазартылды
Саяси қуғынсүргін және ашаршылық құрбандарын еске алу күні, мем

лекет және қоғам қайраткері Әлімхан Ермековтің туған күніне орай ДСК қо
рымында сенбілік өтті. Айтулы шара басы сүйіншілеген хабармен басталды. 
Қорымдағы ескі қоршаулар алынып, Әлімхан Ермеков мазарына келетін жол 
абаттандырылмақ. Алаш қайраткерлерінің рухына тағзымның тағы бір пара
сы – осы.

Қасымхан ҒАЛЫМ,
«Ortalyq Qazaqstan»

жандар ДСК деп аталып кеткен Әлімхан 
Ермеков ағамыз және басқа да тұлғаларға 
топырақ бұйырған зираттар алаңында жөн-
деу жүретінін біледі.  Қоғам белсенділері 
қала әкімінің орынбасары Ләззат Төкенқы-
зымен сол төңіректі аралап, ой алмасты. 

Маған мынадай ой келді. Әлімхан ағамыз-
дың қасында асыл жары Рахила жатыр. Ол 
кісілердің де өмір тарихын зерттеп, зерде-
лесек қой. Олар да Алаш зиялыларынан 
кем тартпады ғой тауқыметті. Осы шараны 

ұйымдастырушыларға ерекше алғыс ай-
тқым келеді, – деді қоғам белсендісі Майра 
Әбдірахманова.

Осы қорымда жатқан белгілі ғалым Ебі-
ней Бөкетовтің рухына да Құран бағыштал-
ды. Қорым аумағы тегіс тазартылып, Ә.Ер-

меков мазары сырланды.
Қала әкімінің орынбасары Ләззат Тө-

кенқызы сенбілікке атсалысқандардың 
барлығына алғысын жаудырды. Алдағы 
уақытта да осындай ізгі шараларға белсене 
қатысуға шақырды.

● ҚАЗАҚ КҮРЕСІ 

Ақжігіт –
«Сарыарқа
Барысы»

Қарағанды жеңіл атлетика манежінде  
«Сарыарқа Барысы» тур ни рі өтті. Аталған 
қазақша күрес са йысына 22 балуан қаты
сып, бақ сы насты. Белдесудің бас жүлдесі 
яғ ни «Сарыарқа Барысы» атағы Шет ауда
нынан келген Ақжігіт Оралов қа бұйырды.

Ақнұрай сыныптастары-
ның көркем шығарма оқуға 
қызығушылығының жоқтығы, 
шығарма мазмұны мен ондағы 
кейіпкерлерді есте сақтау қиын-
дығы, көркемдегіш құралдарды 
ажырата алмау секілді мәселе-
лерді көргенде мұның шешімін 
табуды ойластырған. 

Көркем шығармалар негізін-
де құрылған үстел ойындарын 
зерттеу барысында оқушы шетел 
әдебиетіне сүйене отырып жа-
салған осындай ойындардың көп 
екенін, ал қазақ әдеби шығар-
малары негізінде құрылған ой-
ындардың жоқтың қасы екенін 
айтады. 

«Қазақ әдеби шығармаларын 
ойын арқылы меңгертудің нәти-

● БӘРЕКЕЛДІ! 

Ойын ойлап тапты
Қазір көркем әдебиет оқитын бала азайып кеткен. Заман солай болған

нан ба, кім біліпті? Қарағандыдағы Назарбаев Зияткерлік мектебінің 
7сынып оқушысы Ақнұрай Амангелді мұндай стереотиптің тасталқа
нын бұзды. Ол оқушылардың қазақ әдебиетіне деген қызығушылығын 
арттыруды мақсат етіп, Сайын Мұратбековтің «Жусан иісі» повесі не
гізінде «Білім баттл» үстел ойынын құрастырды. Осы ойын арқылы сы
ныптастары шығарманы өте жақсы меңгеріп алған көрінеді. 

Гүлнұр СЕРІКЖАНҚЫЗЫ,
«Ortalyq Qazaqstan»

Жан АМАНТАЙ,
«Ortalyq Qazaqstan»  

жесі жоғары, өйткені сабақта және үзіліс 
кезінде ойнаған сайын сыныптастарым 
шығарманы өте жақсы меңгеріп алды», – 
дейді Ақнұрай.

Ойында «Кейіпкерді таны», «Сурет-сю-
жет», «Ой зерек», «Сөз көркем» атты 
әрқайсысы 20 картадан тұратын жалпы 
саны 80 карта бар.

Үстел ойынын жасау барысында 
оқушы оны ұлттық құндылықтарға, қазақ 
халқының салт-дәстүріне негіздеп жа-
саған. Мәселен, ойын кілемшесіндегі ой-
ыншылардың жүру бағыты ұлттық ою-өр-
нек түрінде берілсе, ойын элементтері 
қобыз, торсық, домбыра, жылқы бейнесі-
нен құралған. 

Ақнұрай Амангелдінің озық идеясына 
қазақ тілі мен әдебиеті пәнінің мұғалімі, 
жобаның жетекшісі Мейрамгүл Сүлей-
менова мен өнер пәнінің мұғалімі Қайы-
ржан Жамелов бірлесе қолдау көрсеткен. 
Алты ай ішінде үстел ойынын құрастырып 
шығарған. 

– Бұл ұсыныс оқушы тарапынан түсті. 
Ақнұрайдың замандастары арасындағы 
мәселеге бейжай қарамайтын оқушы екен-
дігі байқалды. Жобаны жүзеге асыру бары-
сында аса үлкен қызығушылық танытып, 
жауапкершілікпен орындады, – деді Мей-
рамгүл Сүлейменова. 

Оқушы жасаған жобасына авторлық 
құқық алып үлгерген. Алдағы уақытта ол 
үстел ойынын телефон арқылы ойнауға 
ыңғайлы болатын қосымшаға айналдыру-
ды көздеп отыр.

● ҚҰЛАҚҚАҒЫС

Кеш қонағы – «Дарын» мемлекеттік жастар сый-
лығының, халықаралық және бүкілресейлік байқау-
лардың лауреаты, опера әншісі, баритон, «Астана 
Опера» театрының солисі Алтынбек Әбілда. Ал-
тынбек  Аустрия, Словакия, Венгрия, Түркия және 
Ресей сахналарында ән шырқаған, еліміздің таны-
мал өнерпазы.

Ал, көркемдік жетекшісі – ҚР еңбек сіңірген 
қайраткері Әбдуғалисын Шоқанбаев. Бас дирижер 
– «100 жаңа есім» жобасының жеңімпазы Ерлан 
Бақтыгерей. Дирижер – халықаралық байқаулардың 
лауреаты Әбілқайыр Сағымбаев. 

Алдын ала билеттерді «Шалқыма» концерттік 
залының кассаларынан және ticketon.kz сайтынан 
сатып алуға болады.

Маусымның жабылу концертіне
шақырады

«Шалқыма» концерт залында 25 мамыр күні сағат 18:30да Тәттімбет атындағы Қазақ халық аспаптар ака
демиялық оркестрінің ХХХV концерттік маусымының жабылуы өтеді.

Жан АМАНТАЙ,
«Ortalyq Qazaqstan»  

